                                                                            Бо ќарори Њукумати


 Љумњурии Тољикистон

                                                                    аз "1" августи соли 2018,

              № 372 

       тасдиќ шудааст 

СТРАТЕГИЯИ 

РУШДИ САЙЁЊЇ ДАР ЉУМЊУРИИ 

ТОЉИКИСТОН БАРОИ ДАВРАИ ТО СОЛИ 2030
БОБИ 1. МУЌАРРАРОТИ УМУМЇ

1. Соњаи сайёњї дар замони муосир яке аз самтњои сердаромадтарини иќтисодиёти љањон ба њисоб рафта, дар таъмини шуѓл ва баланд бардоштани сатњи зиндагии мардум наќши муњим дорад. Аз ин рў, танзими шароити мусоид барои рушди соњаи сайёњї ва такмили сиёсати давлатии идоракунии соња аз љумлаи афзалиятњои муњими сиёсати иќтисодию иљтимоии рушди Љумњурии Тољикистон ба њисоб меравад. 

2. Стратегияи рушди сайёњии Љумњурии Тољикистон барои давраи то соли 2030 (минбаъд – стратегия) њадаф, вазифа ва самтњои афзалиятноки рушди соњаи сайёњии кишварро барои давраи то соли 2030 муайян намуда, омили ташаккули наќшањо ва роњнамои ташаббусњои соњибкории шањрвандон дар соњаи сайёњии кишвар ба њисоб меравад. Тањлилњо нишон медињанд, ки дар натиљаи тадбирњои андешидашуда сол аз сол ташрифи сайёњони хориљї ба љумњурї зиёд гардида истодааст. Дар баробари ин, бояд қайд намуд, ки захирањои сайёњии љумњурї ба таври зарурї ва мувофиќ ба меъёрњои муосиру байналмилалии сайёњї истифода нагардида, шароити мусоид барои сайёњон ба таври кофї муњайё карда нашудааст. Аз ин рў, маќсад аз он иборат аст, ки ислоњот дар ин соња идома ёфта, сањми соњаи сайёњї дар рушди иќтисодию иљтимоии кишвар ба таври назаррас баланд бардошта шавад.

3. Дар стратегия мављудияти мероси бойи таърихию фарњангии Тољикистон, табиати нодири он бо кўлњо, њайвоноту растанињои нодир, инчунин кўњњои баланд омили асосии рушди сайёњии кишвар эътироф шудааст. Барои рушди ин соҳа дар кишвар заминаҳои зарурии меъёрии ҳуқуқї фароҳам оварда шуда, як силсила чораҳои ҳавасмандкунї низ амалї гардидаанд. Аз љумла, якчанд минтаќањои байналмилалии сайёњї ташкил карда шуда, мењмонхонањо ва марказњои тиљоратии ба талаботи муосир љавобгў сохта, ба истифодаи умум пешнињод карда шуданд. 
БОБИ 2. ВАЗЪИ КУНУНИИ СОЊАИ САЙЁЊЇ 

ДАР ЉУМЊУРИИ ТОЉИКИСТОН

4. Дар Љумњурии Тољикистон танзими њуќуќии соњаи сайёњї бо Конститутсияи Љумњурии Тољикистон ва санадњои меъёрии њуќуќї, аз љумла қонунҳои Љумњурии Тољикистон "Дар бораи туризм", "Дар бораи сайёҳии дохилї", Барномаи рушди сайёҳї дар Љумњурии Тољикистон барои солњои 2018-2020, Консепсияи рушди туризм дар Љумњурии Тољикистон барои солњои 2009-2019 ва дигар барномањои соњавии рушд ба роњ монда шудааст.

5. Њукумати Љумњурии Тољикистон ба рушди сайёњї таваљљуњи хоса зоњир намуда, имкониятҳои сайёҳии таърихию фарҳангї, ќуллањои баланди кўњї, обҳои мусаффову шифобахш ва табиати нотакрори худро барои љалби бештари сайёњон истифода бурда истодааст.

6. Айни замон, њиссаи Тољикистон дар соњаи сайёњии љањонї кофї нест. Соли 2017 ба Љумҳурии Тољикистон 430992 сайёҳ ташриф овард, ки нисбат ба соли 2016 86019 нафар ё ба андозаи 25,3 фоиз зиёд мебошад. 

7. Баъди ба даст овардани истиќлолият Тољикистон низоми сустинкишофёфтаи соњаи сайёњиро ба мерос гирифт, ки он ба талаботи иќтисоди бозорї  љавобгў набуд. Дар баробари вуљуд доштани омилњои ба рушди сайёњї мусоидаткунанда, дар минтаќањои љумњурї боз як ќатор мушкилоте љой доранд, ки барои инкишофи ин соња халал мерасонанд. Аз байн бурдани ин мушкилот ва бењтар шудани фазои сармоягузорї, љалби сармоя ба инфрасохтори сайёҳї, баланд бардоштани сатҳи хизматрасонї, пайдо намудани бозорҳои нави љаҳонї ва љалби бештари сайёњон ба болоравии иќтисодї ва сатҳи некуањволии мардум такони љиддї мебахшад. 

8. Љињати пайдо намудани роњњои њалли мушкилоти мављудаи соњаи сайёњї, аз таљрибаи љањонї маълум мегардад, ки барои љалб намудани сармоя ба соњаи сайёњї давлат аввалан самтњои афзалиятноки онро муайян карда, ба он имтиёзњо људо менамояд. Инчунин зарур аст, ки дар марњилаи аввал давлат бахши хусусиро барои сармоягузорї њавасманд гардонида, барои обод намудани мавзеъњои сайёњї заминањои зарурии иќтисодї ва њуќуќиро таъмин намояд. Пас аз гузаштани фосилаи муайяни ваќт (аз 3-5 сол) онњо ба манбаи муњими воридоти асъори хориљї табдил хоњанд ёфт.  

9. Њукумати Љумҳурии Тољикистон имтиёзҳои муҳими андозию гумрукиро ба рушди соҳаи сайёҳї фароҳам овардааст. Аз љумла, ширкатҳои сайёҳї дар тўли панљ соли аввали фаъолияти худ аз андоз аз фоида озод карда шуда, воридоти таљњизоту техника ва масолеҳи сохтмонї барои бунёди иншооти сайёҳї аз андоз аз арзиши иловашуда ва бољи гумрукї озод карда шуданд. Инчунин бољи гумрукї ба автомашинаҳои нав 50 фоиз коҳиш дода шуд. 

10. Тибқи қарори Ҳукумати Љумҳурии Тољикистон аз 12 апрели соли 2018, №189 рўйхати иншооти сайёҳие, ки барои бунёди онҳо воридоти таљњизоту техника ва маводи сохтмонї аз андоз аз арзиши иловашуда ва бољи гумрукї озод карда мешаванд, тасдиқ гардид. Ба рўйхати мазкур иншооти зерини сайёҳї ворид карда шудаанд:

	№
	Номгўйи иншоот

	1.
	Меҳмонхонаҳо, аз љумла меҳмонхонаҳои махсус (хурд, гестҳаус, ҳостел)

	2.
	Осоишгоҳҳои табобатї, истироҳатгоҳҳо, фароғатгоҳҳо

	3.
	Марказҳои хизматрасонии маљмўии сайёҳї (маљмааи сайёҳї)

	4.
	Нуқтаҳои хизматрасонии маљмўии сарироҳї (мотел)

	5.
	Боғҳои фарҳангию фароғатї

	6.
	Мавзеъҳои фарҳангию таърихї ва динї (осорхонаҳо, зиёратгоҳҳо, иншооти таърихї)

	7.
	Инфрасохтори моҳигирї ва шикор бо мақсади сайёҳї

	8.
	Тарабхонаҳои дорои бренди байналмилалї

	9.
	Марказҳои истеҳсоли маҳсулоти ҳунармандї

	10.
	Пойгоҳҳои махсуси мутобиқгардонии минтақаҳои баландкўҳ барои сайёҳон

	11.
	Маљмааи сайёҳию лижаронї

	12.
	Марказҳои омўзишї барои кўҳнавардї, лижаронї, роҳбаладї


11. Мутобиқи қарори мазкур ва рўйхати тасдиқгардида, номгўй ва миқдори таљњизоту техника ва маводи сохтмонии воридшаванда тибқи тартиби муқарраргардида дар мувофиқа бо мақоми ваколатдори давлатї дар соҳаи сайёҳї пешниҳод гардида, аз љониби Ҳукумати Љумҳурии Тољикистон тасдиқ карда мешавад. Бо қабули қарори мазкур, механизми пурра ва мушаххаси амалисозии имтиёзҳои андозию гумрукї барои бунёди инфрасохтори сайёҳї муайян карда шуд.

12. Дар баробари ин, дар Љумњурии Тољикистон низ дар интихоби "корти муаррифкунанда"-и сайёњї аз таљрибањои Анталияи Туркия ва Иссиќкўли Ќирѓизистон бо дар назар доштани бозоргир кардани чунин мањсулоти сайёњї бояд васеъ истифода бурда            шавад. Дар робита бо ин, шаҳрҳои Норак ва Панљакент, Вилояти Мухтори Кўҳистони Бадахшон метавонанд ба сифати "корти муаррификунанда"-и Тољикистон интихоб карда шаванд. Инчунин љиҳати рушди сайёҳии экологї ва шикор мамнуъгоҳи навташкили "Хуталон" дар ноҳияи Данғара ва рушди сайёҳии саноатї дар заминаи минтақаи озоди иқтисодии "Данғара" пешниҳод карда мешавад.

13. Агар самти афзалиятноки соњаи сайёњї нодуруст интихоб карда шавад, рушди сайёњї метавонад натиљаи дилхоњ надињад. Самтњои афзалиятноки соњаи сайёњї барои Тољикистон сайёњии экологї, табобатию солимгардонї, саёњати сайругаштї, таърихию фарҳангї, кўҳнавардї ва шикор ба шумор мераванд. Барои рушди навъҳои қайдгардидаи сайёҳї, захираҳои бузурги он дар љумҳурї имконият медиҳад. Ќуллањои баланд, аз љумла ќуллаи Исмоили Сомонї бо баландии 7495 м. аз сатњи бањр ва манзарањои кўњистоне, ки дар он љо чањор фасли солро мушоњида кардан мумкин аст, обҳои шифобахшу шаффоф, иншооти санаторию курортї, мавзеъҳои таърихию фарҳангї дар минтаќаи Осиёи Марказї танњо дар Љумњурии Тољикистон мављуданд. Яъне, аз нуќтаи назари иќтисодї, бо пешнињод кардани чунин маљмўи хизматрасонї бозори сайёњии Тољикистон метавонад ба сайёњон мањсулоти сайёњиеро пешнињод намояд, ки дар он раќобат вуљуд надорад. Танњо зарур аст, ки ин хизматрасонї бо сифати баланд ва нархи дастрас ба сайёњон пешнињод карда шавад. 

14. Бо амалисозии сиёсати хирадмандона ва пайгиронаи "дарњои кушод"-и роњбарияти давлат ва Њукумат,  Тољикистон узви комилњуќуќи Созмони Умумиљањонии Сайёњї гашта, ба њамгироии соњаи сайёњии кишвар ба бозори љањонии сайёњї заминаи воќеї фароњам оварда шуд. 

15. Љумњурии Тољикистон њамчун узви комилҳуқуқи Созмони Умумиљаҳонии Сайёҳї бо як ќатор кишварњои олам созишномањои њамкорї дар соњаи сайёњї ба имзо расонидааст. 

16. Дар Тољикистон низоми соддакардашудаи раводид барои шаҳрвандони 112 кишвари љањон ва низоми электронии раводид љорї гардида, шабакаи ягонаи электронї ба кор андохта шудааст. 
17. Дар ин радиф, таваљљуњи љомеаи љањонї ба захирањои сайёњии мамлакат зиёд гардида, симои кишвар њамчун мамлакати осоишта ва дорои захирањои бойи сайёњї боз њам устувор гардид.

18. Њамзамон, роњандозии тартиби электронии дастрас намудани раводид ва рељаи бераводид бо 12 кишвари љањон, фаъолияти зиёда аз 100 ширкати сайёњї, сохтмон ва таљдиду азнавсозии як ќатор инфрасохтори сайёњї, барои воридшавии љумњурї ба бозорњои љањонии сайёњї ва љалби бештари сайёњон заминаи мусоид гузошта истодаанд.

19. Фаъолияти 4 фурудгоњи байналмилалї, 2 ширкати миллии њавопаймої, 3 мењмонхонаи бренди байналмилалии панљситорадор, зиёда аз 70 иншооти санаториву курортї ва зиёда аз 160 мењмонхона, як ќатор марказњои иттилоотии сайёњї боиси тањким ёфтани заминањои инфрасохтории соња гардиданд.

20. Дар ќатори 10 кишвари љолибтарин барои боздиди сайёњон эълон шудани љумњурї, ба 10 роњи зеботарини дунё шомил намудани шоњроњи Помир, ба њайси дањгонаи мавзеъњои бехатар аз рўи таъмини амнияти шабона эътироф шудани пойтахти Ватанамон – шањри  Душанбе, ба дањгонаи кишварњои бењтарин аз рўи сайёњии пиёдагардї ва саргузаштї шомил шудани Тољикистон ва ба панљгонаи бењтарин аз рўи низоми соддаи пешнињоди раводид ворид шудани љумњурї, шањодати дар сатњи байналмилалї эътироф шудани соњаи сайёњии Тољикистон мебошад.

21. Ќобили ќайд аст, ки соњаи сайёњї љойњои кории навро ба вуљуд меорад, зеро таъмини мењмондорї кори мењнатталаб ба њисоб меравад. Ин, пеш аз њама, љойњои кории нав барои ањолии мањаллї мебошад. Чунин љойњои корї дар њама сатњи фаъолияти мењнатї, аз директори иљроияи шабакаи мењмонхонањо сар карда то пешхизмат, сарнишини ширкати њавопаймої ва роњбалади кўњї ташкил карда мешаванд. 

22. Инчунин хусусиятњои сайёњї ин соњаро ба яке аз соњањои бењтарин барои оѓози фаъолияти нави соњибкорї табдил медињанд. Талабот ба сармоя дар соњаи сайёњї метавонад на он ќадар зиёд бошад, аммо имкониятњои соња бенињоят васеъ мебошанд. Ҳар нафари ташаббускор метавонад фаъолияти соњибкории худро дар соњаи сайёњї оѓоз намояд. Љойҳои кориро дар мањалњо таъсис дињад, ки аксаран воситаи ягонаи бартараф намудани тарки љои муќимии зист аз тарафи љавонон бо маќсади љустуљўи кор дар хориљи кишвар ба њисоб меравад.

23. Рушди сайёњї аз шароити табиї ва муњити атроф вобаста буда, фарҳанги миллї, урфу одат, хўрокҳо ва нўшокињои миллї, таърих ва осори фарњангиро дар бар гирифта, заминаи асосии рушди сайёњї ба шумор меравад. Бинобар ин, рушди сайёњї бояд аз як насл ба наслњои дигар якљо бо фаъолият нисбати ҳифзи табиат ва муњити сохташудаи атроф, осори ниёгон, дастгирии фарњанг ва тамаддуни мањаллї, расму ойин, касбу њунарњои мардумї ба роњ монда шавад. 

24. Асоси тиљоратии соњаи сайёњї ба афзалиятњои иќтисодї, иљтимої ва экологї мувофиќ мебошад ва бинобар ин бахши мазкур яке аз бењтарин соњањо барои таъмини мувозинати аслии устувории экологї, иљтимої ва иќтисодї ба њисоб меравад. Сайёњї симои мамлакат аст. Одамон дар хориљи кишвар давлатро пеш аз њама аз рўи имиљи он њамчун мавзеи сайёњї дар асоси гуфтугў бо сайёњони воќеан ба мамлакат ташрифоварда мешиносанд. Љумњурии Тољикистон имконияти фарох дорад, ки худро ба љањониён тавассути гузоштани таассуроти нек ба сайёњон муаррифї намояд. 

25. Айни замон дар бораи Тољикистон њамчун кишвари сайёњї дар олами ѓарб маълумот кофї нест ва он маълумоте, ки одамон дар бораи кишвар медонанд, на њама ваќт сањењ аст. Сайёњон аз сафари худ амният, мењмоннавозї ва ќаноатмандии баландро интизор мешаванд. Муваффаќ шудан ба ќонеъ гардонидани чунин талабот маънои онро дорад, ки давлат шуњрати баландро барои худ дар љањон ба даст овардааст. Ин занљири самаранокеро ба вуљуд меорад, ки на танњо ба рушди бахши сайёњї, балки ба густариши муносибатњои байналмилалии иќтисодї, аз љумла воридоти сармояи хориљї низ мусоидат мекунад. 

26. Соњаи сайёњї њамчун равзана ба љањон ба сифати оинаи мамлакат баромад мекунад. Сайёњї маълумотро дар бораи кишвар – табиат, фарњанг, таърих ва мероси фарњангї, таому нўшокии миллї ва урфу одати мардуми он фаро мегирад.  

27. Пешрафти сайёњї ва мароќу раѓбати хориљињо ба баланд гардидани таваљљуњи ањолии мањаллї ба љанбањои хубу дилкаши манзарањои гуногуни кишвар мусоидат менамояд. Дар навбати худ, эњсоси нави ифтихор бо мамлакат ва ё минтаќаро тавассути эътироф намудани арзишњои бузурги он ба вуљуд оварда, ба рушди сайёњии дохилї ва афзоиши шумораи сайёњони мањаллї кумак менамояд. 

28. Мардуми Тољикистон дар њудуди ватани худ саёњат карда, онро бештар меомўзанд ва ќадр менамоянд. Дар аксарияти мамлакатњо шумораи сайёњони дохилї аз сайёњони хориљї зиёд аст. Ин барои пешбурди фаъолияти соњибкорї дар соњаи сайёњї шароити муосид фароњам оварда, њамчун воситаи баланд бардоштани сатњи маълумотнокии ањолї оид ба мамлакати худ, эътирофи он ва баланд бардоштани њисси ифтихори миллї баромад менамояд.

29. Њамин тариќ, рушди сайёњї дар маљмўъ метавонад ба пешрафти иљтимоию иќтисодии кишвар, ташкили љойњои кории нав таъсири назаррас расонида, ба баланд бардоштани обрую эътибори давлат дар арсаи байналмилалї, њисси худшиносї, ифтихори миллї, инчунин суботи иќтисодї ва љалби сармоягузорї мусоидат хоњад кард.

БОБИ 3. ВАЗЪИ МУОСИР ВА ЊАДАФЊОИ 

РУШДИ СОЊАИ САЙЁЊЇ

§1. Соњаи сайёњии Тољикистон дар соли 2030 
(пешбинї, њадаф ва вазифањо)
30. Дар соли 2030 Љумњурии Тољикистон њамчун кишвари соҳаи сайёњиаш устувор ва дар минтаќаву сатҳи љањонї эътирофшуда хоњад шуд. Сањми сайёњї дар маљмўи мањсулоти дохилї назаррас буда, сайёњї њамчун мењвари таъсиси љойњои корї дар шањру минтаќањои дурдасти мамлакат наќши муњим дорад. Љалби сармояи хориљї ва дохилї, имтиёзњои махсуси андозию гумрукї ба рушди инфрасохтори сарироњї, мењмонхонањо, осоишгоњњо, маљмаањои сайёњї маќсаднок равона шуда, инчунин шароит ва инфрасохтори наќлиётию логистикї барои ташаккулёбї ва рушди истењсоли мањсулоти њунарњои дастї, соњибкории саноатї ва сайёњї дар дењот ва дар ноњияњои дурдасти кишвар, ки дорои иќлим ва табиати беназир мебошанд, фароњам оварда шудааст. Муњољирати мењнатї коњиш ёфтааст ва љойњои кори таъсисдодашуда ташаккул ёфтани табаќаи миёнаи ањолиро дар дењот таъмин мекунанд. 

31. Дар давоми  солњои охир рушди соњаи сайёњї љумњурии мо аз кишвари саёњати саргузаштиву экологї ва пиёдагардї ба кишвари саёњати таърихї, фарњангї, табобатї-фароѓатї, саёњати саноатї, тиљоратї ва саёњати корї табдил ёфтааст. Сатњу сифати хизматрасонї љавобгў ба талаботи стандартњои байналмилалї мебошанд.

32. Мавќеи Љумњурии Тољикистон дар раддабандии кишварњои мењмоннавоз (World Economic Forum), индекси кишварњои амниятї (Institute of Economy and Peace), Шўрои љањонии саёњат ва сафар (World Tourism and Travel Council) дар љои намоён ќарор дошта, ташкилоти маркетингї (Destination Marketing Organization) љињати муаррифии бренди миллии мавзеъњои сайёњии Тољикистон фаъолияти фарогир (инклюзивї) дорад.

33. Донишгоњи байналмилалии сайёњї ва мењмондории Тољикистон таъсис ёфтааст ва мутахассисони болаёќати соњаи сайёњї пешбарандаи фаъолияти соња мебошанд. Маљаллаи махсуси сайёњї, телевизиони сайёњї, рўзномаи сайёњї таъсис дода шудаанд. Дар њамаи шањру ноњияњои кишвар марказњои хизматрасонии сайёњї фаъолият мекунанд, маводи таблиѓотиву иттилоотї бо забонњои гуногуни хориљї тањия ва таълиф шудаанд, фитта ва руќъањои љолиби сайёњї ройгон дар сартосари кишвар ва берун аз он пањн карда мешаванд.

34. Њадафи олии Стратегияи рушди сайёњї дар Љумњурии Тољикистон барои давраи то соли 2030 таъмини рушди устувори соњаи сайёњии кишвар ба њисоб меравад. Барои ноил шудан ба ин њадафи олї њадафњои зерини стратегии рушд муайян карда шудаанд:

· ташаккули асосњои институтсионалии рушди соњаи сайёњї;

· ташаккули инфрасохтори муосири соњаи сайёњї;

· таќвияти иќтидорњои сайёњии Љумњурии Тољикистон ва ташкили дурусти тарѓибу ташвиқи њаматарафаи он;

· таъмини раќобатпазирии мањсулоти сайёњї дар асоси баланд бардоштани сифати хизматрасонї;

· ташаккул ва муаррифии бренди миллии мавзеъњои сайёњї -маркетинг ва пешбурди мањсулоти соњаи сайёњї, њифз, инкишоф ва истифодаи оќилонаи захирањои табиию рекреатсионї ва мероси таърихию фарњангї;

· таќвияти неруи инсонї, таъминоти кадрї ва шуѓли пурмањсул дар соњаи сайёњї;

· мутобиќгардонї ба стандартњои байналмилалї ва таъмини бехатарии сайёњон;

· таъсис ва рушди кластерњои сайёњї (маљмўи минтаќањои алоњидаи сайёњию рекреатсионии иќтисодї) ва таъмини инноватсионию сармоягузории рушди соњаи сайёњї.

35. Барои ноил шудан ба њадафњои стратегии гузошташуда чунин тадбирњои асосї пешбинї мешаванд.
Дар самти ташаккули асосњои институтсионалии рушди соњаи сайёњї:

- такмили ќонунгузории амалкунанда ва санадњои меъёрии њуќуќии танзимкунандаи соњаи сайёњї;

- тањияи санади мукаммал дар соњаи сайёњї;

- дар амал татбиќ намудани меъёрњои ќабулшудаи байналмилалї дар соњаи сайёњї;

- таќвияти заминањои институтсионалии шарикии давлат ва бахши хусусї дар соњаи сайёњї.

Дар самти ташаккули инфрасохтори муосири соњаи сайёњї:

- ҳавасмандгардонии инкишофи инфрасохтори сайёњї, таъсиси равзанаи ягона ва автоматикунонидашудаи баќайдгирии сайёњон (низоми Е-меҳмон);

- муосиргардонии нуќтањои ќабули сайёњон, аз љумла фурудгоҳҳои аҳамияти байналмилалї ва маҳаллидошта, гузаргоњњои сарњади давлатї ва терминалњои наќлиётї;

- рушди инфрасохтори роњу наќлиёт, аз љумла иншооти хизматрасонињои муосири сарироњии бењдоштию санитарї ва маишию техникї, аломатҳо ва нишонаҳо ба забонҳои тољикї, русї ва англисї;

- рушди инфрасохтори пойгоњњои сайёњї бо фарогирии маљмаањои варзишї-солимгардонї, истироњатї-рекреатсионї;

- рушди инфрасохтори саёњати кўњї ва экологї;

- рушди инфрасохтори муосири шабакавии мењмонхонањо, тарабхонањо, осорхона ва китобхонањо, муассисањои театрї ва кино бо риояи унсурњои миллї;

- рушди инфрасохтори иттилоотию коммуникатсионї ва хизматрасонињои молиявї.

Дар самти таќвияти иќтидори сайёњии Љумњурии Тољикистон ва ташкили дурусти тарѓибу ташвиқи њаматарафаи он:

- анљом додани тањќиќот љињати мушаххас намудани иќтидори сайёњии Љумњурии Тољикистон;

- таќвияти иќтидорњои сайёњии минтаќањо ва мавзеъњои сайёњї;

- истифодаи маљмўии иќтидорњои сайёњї дар заминаи таъсиси минтаќањои  махсуси сайёњї ва муайян намудани нуќтањои рушд;

- муаррифии иќтидорњои сайёњї.

Дар самти таъмини раќобатпазири мањсулоти сайёњии ба баланд бардоштани сифати хизматрасонии асосёфта:

- таъмини раќобатпазирии хизматрасонињои сайёњї дар асоси баланд бардоштани сифати он;

- гуногунсозии таркиб ва тавсеаи намудњои хизматрасонињои сайёњї;

- густариши хизматрасонињои электронии сайёњї дар низоми онлайн-замимањо (раводид, мењмонхона, тарабхона, нақлиёт);

- ташаккули низоми шаффофи бањодињии сифати хизматрасонињо, гуруњбандии онњо ва муайян кардани дараљаву мақоми онњо;

- ташаккули фарњанги нархгузорї ба хизматрасонињои сайёњї.

Дар самти ташаккул ва муаррифии бренди миллии мавзеъњои сайёњї, маркетинг ва пешбурди мањсулоти сайёњї, њифз, инкишоф ва истифодаи оќилонаи захирањои табиию рекреатсионї ва мероси таърихию фарњангї:

- ташаккули сиёсати бренди миллии сайёњї ва муаррифии бренди миллии мавзеъњо ва иншооти сайёњї;

- муаррифии бренди миллї бо истифода аз воситањои иртиботи маркетингї, аз љумла тарѓибу ташвиќї (минбаъд PR) – реклама, маводи таблиѓотии аудиовизуалї ва чопї;

- ташкили тарѓибу ташвиќи бренди сайёњї бо истифода аз воситањои пахш, шабакаи љањонии интернет, шабакањои иљтимої ва муаррифии он дар чорабинињои сатњи гуногуни миллї, минтаќавї ва байналмилалї;

- баланд бардоштани самаранокии истифодабарии захирањои табиию рекреатсионї;

- тањияи фењристи захирањои табиию рекреатсионї, њифзи гуногунии биологї;

- њифзи муњит зист ва таъмини  бехатарии экологї;

- иктишоф ва барќарорсозии объектњои мероси таърихию фарњангї, ки муаррифгари таъриху фарњанг мебошанд;

- таснифи иншооти мероси таърихию фарњангии марбут ба таърих ва фарњанг.

Дар самти таќвияти неруи инсонї, таъминоти кадрї ва шуѓли пурмањсул дар соњаи сайёњї:

- таъмини шароити мусоид барои рушди неруи инсонї,  такмили ихтисос ва бозомўзии кадрњо бо маќсади таъмини шуѓли пурмањсул дар соњаи сайёњї;

- таъминоти кадрии соњаи сайёњии кишвар, ташкил ва гузаронидани курсњои бозомўзии кадрњои идоракунї ва њайати хизматрасон;

- таъмини њамоњангсозии фаъолияти маќомоти давлатии соњаи сайёњї бо муассисањои тањсилоти касбї ва бозори (мењнати) сайёњии кишвар;

- баррасии масъалаи таъсиси Академияи байналмилалии сайёњї ва Пажўњишгоњи илмї-тањќиќотии Шоҳроҳи Абрешим бо маќсади омода кардани мутахассисони баландихтисос ва кадрњои илмии соњаи сайёњї ;

- ташкили омўзиши таљрибаи хориљї, такмили ихтисос ва омода кардани кадрњо дар хориљи кишвар;

- арзёбии сатњи тахассус, мањорату малакаи касбї, таърих, фарњанг, расму ойини миллї, забонњои хориљї ва технологияи муосир;

- таъмини шуѓли доимї ва таъсиси љойњои нави корї дар соњаи сайёњї.

Дар самти мутобиќгардонї ба стандартњои байнамилалї ва таъмини бехатарии сайёњон:

- ташаккули меъёрњои стандартњои миллии сайёњї тибќи стандартњои байналмилалї;

- њамкорї бо ташкилоту созмонњои байналмилалї дар самти мутобиќгардонии мањсулоти сайёњии кишвар ба стандартњои байналмилалї; 

-  назорати риояи стандартњои байналмилалї дар ташкил ва пешбурди фаъолият дар соњаи сайёњї;

- андешидани тадбирњо дар таъмини бехатарии сайёњон;

- њимояи њуќуќњо ва ташкили суѓуртакунонии сайёњон.

Дар самти таъсиси кластерњои сайёњї ва таъмини инноватсионию сармоягузории рушди соњаи сайёњї:

- ташкили кластерњои сайёњї дар самти лижаронии кўњї, курортї- рекреатсионї, таърихї фарњангї ва омўзишї барои Шоњроњи Абрешим;

- таъсиси кластерњои сайёњии корї (соњибкорї) барои баргузории вохўрињои байналмилалї, форумњо, симпозиумњо ва конфронсњо;

- таъсиси кластерњои сайёњии ташкили чорабинињо (рўйдоду љашнњо) барои баргузории мусобиќањои байналмилалї оид ба намудњои миллии варзиш ва идњои миллї, фестивалњои эљодї, мусобиќањо, намоишгоњњо, инчунин мусобиќањои байналмилалии варзишї;

- ташкили кластерњои махсуси мавзўии сайёњї;

- таъмини инноватсионии рушди фаъолияти соњаи сайёњї;

- бењтар гардонидани фазои сармоягузорї дар соњаи сайёњї;

- љалби сармояи хориљиву дохилї љињати рушди соњаи сайёњї;

- пешнињод ва амалисозии имтиёзњо ва кафолати давлатии њифзи манфиатњои сармоягузорон.

§2. Сайёњї дар иќтисоди љањон. Заминањои рушд ва 

бартариятњои раќобатии соњаи сайёњии Тољикистон

36. Соњаи сайёњї дар њалли мушкилоти иќтисодию иљтимої, таъмини шуѓл ва баланд бардоштани сатҳи некуањволии мардум мавќеи марказї дошта, барои рушди иќтисодиёти миллї мусоидат мекунад. Таљриба нишон медињад, ки сайёњї дар тўли дањсолањо новобаста ба буњронњои иќтисодию молиявї, таҳаввулоти сиёсї ва таѓйироти иљтимої бо суръати устувор рушд намуда истодааст. Масалан, омори љањонии сайёњї шањодат медиҳад, ки: 

- шумораи сайёњон дар љањон аз 698 миллион нафар дар соли 2000 то ба 1 миллиарду 322 миллион нафар дар соли 2017 афзоиш ёфтааст;

- даромади соњаи сайёњї аз 478 миллион доллари Иёлоти Муттањидаи Амрико (минбаъд ИМА) дар соли 2000 то 2,2 триллион доллари ИМА дар соли 2017 зиёд шудааст;

- ҳиссаи соњаи сайёњї дар маљмўи маҳсулоти љањонї аз 6 фоиз дар соли 2000 то 11 фоиз дар соли 2017 баланд шудааст; 

- 7 фоиз содироти љањонї ва 30 фоиз хизматрасонињои љањонї ба соњаи сайёњї рост омадааст.

37. Агар дар соли 2011 ба соњаи сайёњї 800 миллиард доллари ИМА маблаѓгузорї шуда, 4,9 фоизи њаљми умумии сармоягузорињоро дар љањон ташкил намуда бошад, мувофиќи пешбинии мутахассисон ин нишондињанда дар як сол ба 5,6 фоиз афзоиш ёфта, то соли 2022 ба 1,3 трлн доллари ИМА мерасад. 

38. Бояд ќайд намуд, ки рушди сайёњї барои ташкили љойњои кории нави мустаќим ва ѓайримустаќим мусоидат менамояд. Шуѓли ањолї дар соњаи сайёњии љањон 277 миллион љойи кориро ташкил дода, то соли 2022 ба 350 миллион нафар мерасад ва мавқеи хосу устувор дорад.

39. Соли 2017 дар тамоми љањон ќариб 1,2 миллиард сафарњои байналмилалии сайёњї анљом дода шуданд ва мувофиќи пешбинии мутахассисон ин нишондињанда то соли 2022 ба 1,4 миллиард ва то соли 2030 ба 1,8 миллиард сафарњои сайёњї мерасад. 

40. Дар ин радиф, суръати солонаи рушди иќтисодии мамлакатњои рушдёфта 2,2 фоиз ва дар мамлакатњои рушдёбанда ду маротиба зиёд, яъне 4,4 фоизро ташкил медињад. Ин чунин маъно дорад, ки то соли 2020 миќдори сайёњон ба мамлакатњои рў ба тараќќї нисбат ба мамлакатњои тараќќикарда афзоиш меёбад. Дар баробари ин, бояд қайд намуд, ки сафарҳои хориљї дар соли 2017 тибқи пешбинї на 4,4 фоиз балки 7,2 фоиз афзоиш ёфт.

41. Агар ба омори соњаи сайёњии кишварњои алоњида назар кунем, барои мисол, аз соњаи сайёњї дар соли 2016 ИМА – 206 миллиард доллари ИМА; Испания – 60 миллиард доллари ИМА; Таиланд – 50  миллиард доллари ИМА; Љумњурии Халќии Хитой – 44 миллиард доллари ИМА; Фаронса – 42 миллиард доллари ИМА даромад гирифтанд.

42. Дар баробари ин, Љумњурии Халќии Хитой – 261 миллиард доллари ИМА; ИМА – 124 миллиард доллари ИМА; Германия – 81 миллиард доллари ИМА; Британияи Кабир - 64 миллиард доллари ИМА ва Фаронса – 40 миллиард доллари ИМА барои рушди сайёњї сарф карданд. Яъне сайёњони ин кишварњо маблаѓњои мазкурро дар дигар кишварњо харољот намуданд.

43. Тавре ќайд гардид, рушди сайёњї ба иќтисодиёти миллї даромадњои назаррас оварда метавонад. Илова ба миќёси воќеии даромад аз соњаи сайёњї, соњаи мазкур дорои бартариятњои дигар низ мебошад, аз љумла:

- қисми зиёди даромадњо бо асъори хориљї ба даст оварда мешаванд, ки барои устувор нигоњ доштани тавозуни пардохтии давлат муҳим аст; 

- аз њар як доллари ба соњаи сайёњї харљшуда 70 сенти он даромади соф аст. Ин аз таносуби даромадњои саноати автомобилсозї, алоќа, кимиё ва саноати истихрољи маъданњои кўњї болотар аст; 

- ҳар як доллари дар соњаи сайёњї (масалан, дар мењмонхонањо) сарфкардашуда 3 доллари дигарро дар сохторњои алоќаманди соњаи сайёњї (масалан, таъминкунандагони хизматрасонињои мењмонхонањо, ширкатњои сохтмони мењмонхонањо) ба вуљуд меорад;

-  ба њисоби миёна аз њар як доллари сарфшуда дар соњаи сайёњї 91 сенти он дар иќтисодиёти ватанї мемонад; 

- сайёњї аксаран њамчун воситаи асосии дастгирии минтаќањо, махсусан минтаќањои кўњї ва дурдасти кишоварзї, ки дигар афзалиятњои иќтисодиро соњиб нестанд, ба њисоб рафта, заминаи асосии баланд бардоштани сатњи зиндагии мардум дар мањалњо ба шумор меравад;   

- таъсири бевоситаи соњаи сайёњї, масалан талабот ба мањсулоти мањаллї ва ё мутахассисони мањаллї метавонад барои ташаккули заминаи воќеии рушди соњањои дигари саноат мусоидат намояд. 

БОБИ 4. МАРЊИЛАЊОИ АМАЛИСОЗИИ СТРАТЕГИЯ
44. Стратегия тавассути се давраи миёнамуњлат (њар 4 сол) амалї карда мешавад, ки дар ин марњилањо ба самтњои афзалиятноки рушди соњаи сайёњї диќќати асосї равона карда мешавад. 

45. Марњилањои амалишавии стратегия ба марњилаи рушди суръатнок (2019-2022), марњилаи ба анљом расонидани саноатикунонии босуръат (2023-2026) ва марњилаи ташаккули иќтидорњо барои рушд дар асоси дониш ва навоварињо (2027-2030)-и Стратегияи миллии рушди Тољикистон, ки ба љалби сармоягузорињо асос меёбад, дар назар дошта шудааст. 

46. Дар ин марњилањо, чуноне, дар Стратегияи миллии рушд, ќайд шудааст, гузариш аз диверсификатсияи рушди иќтисодї аз њисоби интенсификатсияи истењсолоти кишоварзї, болоравї аз рўи занљири арзиши иловашуда дар саноат, навкунии соњаи иљтимої, рушди босуръати бахши молиявї, сайёњї ва соњањои хизматрасонињои соњибкорї дар мадди аввал меистанд. Дар рушди иќтисодї – сањми сармояи инсонї нињодњои самарабахш ва технологияњои пешќадам зиёд мешавад. 

БОБИ 5. САМТЊОИ СТРАТЕГИИ РУШДИ 
САЙЁЊЇ ДАР ТОЉИКИСТОН

§1. Ањамияти самтњои стратегї 

47. Бо дар назар доштани манфиати зиёди соњаи сайёњї, дар қатори дигар кишварҳо, Ҳукумати Љумҳурии Тољикистон низ кўшиш менамояд, ки ба рушди ин соња мусоидат намояд. Дастовардњои муосири технологї, аз љумла рушди технологияњои иттилоотию коммуникатсионї дастрасии мавзеъњои боз њам зиёди сайёњиро осон ва васеъ намудаанд. 

48. Бо афзоиши шумора ва харољоти сайёњони байналмилалї, имкониятњо барои сайру саёњат боз њам васеъ гардида истодаанд. Ин шароит соњаи сайёњиро дар байни дигар соњањои иќтисодиёт аз њама соњаи раќобатпазир мегардонад.

49. Дар сурате, ки Тољикистон бештар бартарияти табииро соњиб мебошад, муваффаќияти рушди сайёњї дар қатори тадбирҳо љиҳати осон гардонидани дастрасї ба бештари мамлакатњои љањон ва бунёди пойгоњи њуќуќии соњаи сайёњї, омилҳои дигареро низ талаб менамояд. Барои ноил шудан ба муваффаќият идоракунии мукаммал, мунтазам љорї намудани навоварињо, ягонагии маќсадњои бахшњои хусусиву давлатї ва хоњиши мубориза бурдан дар шароити раќобати шадид зарур мебошанд.

50. Идоракунии самараноки омилњои мусоид вазифаи муњим буда, маънои онро дорад, ки манфиатњои имконпазирро метавон дар ояндаи дарозмуддат афзоиш дод. 

§2. Саёҳати муштариён

51. Бо дар назар доштани сатњи раќобат дар соњаи сайёњї ва интихоби васеъ барои сайёњони имконпазир имрўз аз нуќтаи назари мизољи эњтимолї амал кардан муњим аст. Аз њама роњи осон ва устувори ноил гардидан ба муваффаќият њар чї бењтар ќонеъ намудани талаботи сайёњон нисбат ба дигар мамлакатњо, аз љумла кишварҳои минтақа мебошад.

52. Мусофирон ва сайёњон новобаста аз маќсадашон метавонанд дар бораи сафар андеша кунанд. Ваќте шаҳрванд фикри ба саёњат баромаданро барои истироњат ва ё барои анљоми кор амалї менамояд, дар ин њолат саёњат бояд њамаи намудњои ташрифоти кўтоњмуддатро фаро гирад. Сайёњон ва мусофирон, дар навбати аввал, дар бораи њавопаймо ва утоќи хоб дар мењмонхонањо ё њатто дар бораи табиати љолиб ва биноњои нодир андеша намекунанд. Онњо дар бораи таассуроти умумї дар маљмўъ андеша мекунанд. Онњо саёњати худро њамчун як чизи том ва њамчун таљрибаи манфиатбахш ва дилпазир тасаввур менамоянд. Одатан хариди билети њавопаймо ва фармоиши утоќ дар мењмонхона маќсади асосї ба њисоб намеравад. Инњо танњо љузъиёти сайёњї ба шумор мераванд, ки бо сабаби саёњат дар маљмўъ, масалан, ќаноатманд шудан аз истироњат оѓоз мешаванд. Дар ин раванд, гузаштан аз марњилањои гуногун, ба монанди азназаргузаронии давлатњо барои сайёњї, фармоиши саёњат, баромадан ба сафар, будубош, бозгашт ба манзил, пањн намудани маълумот оид ба таассурот аз сафар ва нигоњ доштани тамос зарур аст. 

53. Ширкатњои сайёњї бояд иттилоотро оид ба тамос бо муштариёни худ, яъне сайёњон љамъ оварда, бо онњо тавассути суроѓаи электронї ва ё шабакањои иљтимої мунтазам дар тамос бошанд, то таљрибаи воќеї ва "зинда"-ро барои сайёњон дар тафаккури онњо нигоњ дошта, барои њавасманд гардондан ба ташрифи навбатї ё љалби сайёњони дигар истифода намоянд. Зеро сафари дуюмбораи сайёњон ба як кишвар доимо нишонаи бењтарини рушди сайёњї дар кишвар аст.

§3. Маркетинг

54. Маркетинг љанбаи асосии стратегия ба њисоб рафта, аз ќисмњои тадќиќоти бозор, тарѓибот, ба роњ мондани фуруш ва нигоњ доштани тамос бо муштариён иборат аст. Пеш аз оѓози дилхоњ фаъолияти маркетингї бояд муайян кард, ки он ба кї равона карда шуда, маќсади асосї аз чї иборат аст. Маркетинг аз тадќиќоти бозор оѓоз мешавад.

55. Тадќиќоти бозор метавонад мураккаб ва серхарљ бошад ва ё метавонад супориши нисбатан оддї бошад. Чи ќадаре, ки воситањо бештар љалб шаванд, њамон ќадар сифат баланд мешавад, аммо новобаста аз ин, раванди тадќиќот дар маљмўъ якхела мебошад. Раванди тадќиќоти бозор марњилањои зеринро дар бар мегирад:

- муайян намудани бозорњои имконпазир; 

- бањогузории миќёс ва иќтидор; 

- муайян намудани њавасмандии муштариён;

-  мутобиќгардонї ба мањсулоти худї.  

56. Барои бахши сайёњї, чун ќоида, тадќиќоти васеи бозор аз сайёњони ташрифоварда ба мамлакат оѓоз гардида, дар оянда ба фаъолият дар бозорњои асосии фурўш идома меёбад. 

57. Ягон бозорро рад кардан лозим нест ва ташаккули вазъиятро боэњтиётона зери мушоњида ќарор бояд дод. Аммо дар оѓози кор барои соҳаи сайёҳии Тољикистон муҳим аст, ки диќќати асосї ба љалби њарчї бештари сайёњон дар қатори кишварҳои Иттињоди Давлатњои Мустаќил, аз Аврупои Ѓарбї равона карда шавад. Махсусан ба бозорњое бояд равона карда шаванд, ки ба Тољикистон дастрасии осон дошта, даромади нисбатан баланд доранд, ба монанди Германия, мамлакатњои Созишномаи Бенилюкс, аз љумла Франсия, Швейтсария ва Британияи Кабир.

58. Ќадами аввал – гузаронидани пурсиши муштариён дар бозори хизматрасонињои сайёњї барои гирифтани иттилоот оид ба аќидањо, нуќтаи назар ва маълумоти гурўњњои гуногуни иљтимоию иќтисодї нисбати Тољикистон њамчун мавзеи истироњат ва мамлакати сайёњї ба шумор меравад. Ин метавонад ба ташаккули фаъолияти ибтидоии тарѓиботї мусоидат намояд. Њавасмандгардонии пешбурд ва фурўши мањсулоти сайёњї дар ин самти аз њама дастрас ва осон бояд зери назорати ќатъї ќарор дода шавад. Ин ба тадќиќоти "зинда"-и бозор мусоидат менамояд. 

59. Яќин аст, ки натиљаи дуруст зуд ба даст оварда намешавад.  Захирањои мављуда ва сатњи њозираи хатсайрњо танњо чунин натиљаи тадќиќоти бозорро, ба монанди тарѓиботи ибтидої, ки ба бањогузорињои иттилоотї ва таассуроти муштариён асос ёфтааст, ба мо муяссар мегардонад. Баъд аз он, тадќиќоти нисбатан васеъ ва мураккаби бозор дар асоси таљрибаи аввала бояд њамчун фаъолияти мунтазам ба наќша гирифта шавад.

60. Чорабинињои таъсирбахш: гузаронидани пурсиши назари сайёњон аз мамлакатњои Аврупои Ѓарбї, ки бозорњои маќсаднок барои Тољикистон бо дастрасии осон ба мамлакат ба њисоб мераванд (дар марњилаи кунунї, минтаќањои фарогири фурудгоњњои Франкфурт ва Дубай).

§4. Тарғибот

61. Дар марњилаи "Азназаргузаронї"-и саёњати муштариён, вазифаи асосї аз мунтазам љалб намудани диќќати сайёњи эњтимолї тавассути воситањои ахбори омма ва сомонањо, шабакаҳои иљтимої иборат мебошад. Ширкатњои сайёњї барои тарѓибот телевизион, синамо, радио, матбуот, сомона ва шабакањои интернетї, лавњањои тарѓиботї, муносибатњои љамъиятї (PR), руйдодњо ва дигар воситањои алоќаро истифода мебаранд.

62. Вобаста ба ѓояи тарѓибот бояд дар ду самт ќарор ќабул карда шавад: брендинг ва сабади (портфели) мањсулот. Бренд (симо) дар асоси сабади мањсулоти љумњурї, дар шакли кўтоњ ва љалбкунада тањия карда мешавад. Бренди љумњурї бояд аз бренди дигар давлатњо фарќ намуда, афзалиятњои миллии сайёњиро дар бар гирад.  

63. Тољикистон соњиби навгонї ва арзишњои аслии бештар буда, шабакаи Интернет имкониятњои васеи баробарро барои њама њатто бо захирањои мањдуд фароњам меорад. Истифода намудани таљрибаи пешќадами тахассусии маркетингї њангоми тањияи бренд нињоят муњим мебошад. 

64. Бренди хуби миллї маълумотро дар шакли кўтоњ ва љолиби диќќат фаро мегирад. 

65. Чорабинињои таъсирбахш: баргузории чорабинињо љињати муайян намудани бренди сайёњии Тољикистон бо маќсади љалби назари мусбати сайёњони кунунї ва имконпазир.

66. Дар ибтидо бренди сайёњии Тољикистонро тавассути амалигардонии чорабинињо атрофи тањияи бренд бо љалби ањолии мањаллї ва хориљиён муайян намудан мумкин аст. Ба бренд метавон бо мурури ворид шудани маълумоти нави иловагї аз сайёњони воќеї ва эњтимолї таѓйирот дохил намуд, ки ин ба андешаронии дуруст оид ба муаррифї намудани мамлакат мусоидат менамояд. Унсурњои таркибии бренд, хусусият ва услуби тарѓиби онро муайян менамоянд.

67. Ба бренд чунин симо ва сабк додан зарур аст, ки дар ќалби сайёњони эњтимолї љой гирад. Барои ин кумаки касбии мутахассисони маркетинг лозим мебошад.

68. Сабади мањсулоти сайёњї дар зери бренд љой мегирад. Дар њолате, ки бренд аз рўи моњияти худ даъвати эњсосотиро ифода менамояд, сабади мањсулоти сайёњї фаъолияти амалї ба њисоб меравад. Ин ифодаи мухтасари он аст, ки чї хел сайёҳони эҳтимолї метавонанд дар мамлакат фароѓат намоянд, бо чї кор машѓул шуда, чиро дида метавонанд. Дарвоќеъ, барои соҳаи сайёҳии Тољикистон зарур аст, ки ба истифодаи самараноки захирањои мављуда таваљљуњи асосї дода шавад. 

69. Дар маљмўъ, таркиби сабади мањсулоти сайёњии Тољикистон мазмуни тарѓиботро муайян менамояд. 

70. Чорабинињои таъсирбахш: интернет њамчун воситаи асосї истифода гардида, бо муносибатњои љамъиятї (PR) пурра карда шавад, хусусан, бо ташкили боздидњои шиносої ба воситањои ахбори оммаи хориљї (инфотур).  

71. Асоси ин кўшишњои тарѓиботиро бояд сомонаи фарогири миллии сайёњї ташкил намояд. Имрўзҳо бахшњои давлатї ва хусусї дар њалли масъалаи мазкур бо њамдигар ҳамкории зич намуда истодаанд. Сомонаи миллии сайёњї дар маркази таваљљуњи маќомоти миллии сайёњї қарор дорад. Сомона имкониятро барои њамаи ширкатњои сайёњии мамлакат, ки ба талаботи камтарини зарурии стандартњои сифат љавобгў мебошанд, кафолат медињад. 

72. Портали миллии сайёњї инчунин пайвандњоро (линк) бо ширкатњои сайёњии хориљї, ширкатњои њавопаймої, мењмонхонањо, ширкатњои дигари дар Тољикистон ба фаъолияти сайёњї машѓулбуда ва доираи васеи шабакањои иљтимої таъмин менамояд. Дар сањифаи асосии портали миллии сайёҳии Тољикистон (www.traveltajikistan.tj) оварда шудааст.

73. Муносибатњои љамъиятї (PR) воситаи муњими тарѓибот ба њисоб мераванд. Аз рўи моњияти худ ин усули ройгон пањн намудани маълумот дар воситањои ахбори омма, хусусан, аз тарафи рўзноманигорони сайёњ дар маљаллањо, телевизион ва интернет мебошад. Имрўз њамчунин фикру аќидањои одамони машњур ва сарварон дар шабакањои иљтимої ањамияти калон пайдо намудаанд. Одатан ин усули тамоман ройгон нест, зеро барои љалби диќќати шахсиятњои машњур бояд корњои муайян анљом дода шаванд, аммо ин, чун ќоида, роњи хеле арзон ва нисбатан боэътимод назар ба пардохти таблиѓот мебошад. 

74. Дар баробари ин хавф низ зиёд аст, чунки идоракунии љараёни иттилоот имконнопазир аст. Инчунин пеш аз гирифтани фикру аќидаи шахсиятњои машњур дар бораи Тољикистон, масалан тавассути амалигардонии "боздиди шиносої"-и пардохтшаванда, њамаи унсурњои дигари таркибии чорабинии таблиѓотї, дастрасї, тањияи мањсулот ва сифати он бояд дар њолати хеле хуб ќарор дошта бошанд.

75. Муносибатњои љамъиятиро (PR) дар сатњи миллї тавассути маќоми ваколатдори давлатї дар соњаи сайёҳї бо љалби мутахассисони бахши хусусї баррасї ва тањия намудан мувофиќи маќсад аст.

76. Чорабинињои таъсирбахш: кўшишњои ибтидоии маркетингї, аз љумла тарѓиботи онлайн ва муносибатњои љамъиятї (PR) атрофи намунаи хурди мањсулоти сайёњї бояд ба як ва ё ду бозори мамлакатњои Аврупои Ѓарбї ва мамолики Араб бо дастрасии осон ба Тољикистон равона карда шаванд.

77. Яке аз роњњои самараноки љалби сайёњони хориљї ба љумњурї ин иштироки ширкатњои сайёњї дар намоишгоњњои сайёњї дар хориљи кишвар ба шумор меравад. Вале на њамаи ширкатњои ватанї имконияти иштирок дар чунин намоишгоњњоро доранд. Зеро арзиши иштирок дар аксари намоишгоҳҳои бонуфуз гаронанд.

78. Чорабинињои таъсирбахш: мусоидати маќомоти ваколатдори давлатї дар соњаи сайёњї, сафоратхонањои Тољикистон дар кишварњои хориљї љињати иштироки боз ҳам бештари ширкатњои сайёњии ватанї дар намоишгоњњои сайёњї ва васеъ намудани њамкорињои ширкатњои сайёњии љумњурї бо ширкатњои сайёњии давлатњои аз љињати сайёњї пешрафта.

§5. Ба роҳ мондани фурўш

79. Баъди љалб намудани таваљљуњи сайёњи эњтимолї дар марњилаи "Азназаргузаронї"-и саёњат, муњим аст, ки муштарї барои гузаштан ба марњилаи "Фармоиш"-и саёњат њавасманд карда шавад. Чунки таассуроти хуби аввалаи муштарї оид ба саёњат ба кишвар метавонад бо сабаби фишори интихобњои бисёр ба осонї аз даст равад.  

80. Боз њам сомонаи миллї асоси ин фаъолият мебошад. Дар сомона бояд пайвандњо (линкњо) бо ширкатњои хориљї ва ватание, ки метавонанд базудї ва хеле самаранок њавасмандиро ба фурўш мубаддал гардонанд, ташкил карда мешаванд. Ширкатњои сайёњї низ дар навбати худ бояд сомонањои интернетии муосир дошта бошанд, то ки дастрасї ва имконияти фармоиш доданро нишон дода тавонанд. Барои ин бояд ба бахши хусусї кумак карда шавад, ки таљњизоти зарурии иттилоотї-технологї (ИТ) ва иќтидори кадриву техникї барои тарѓибот ва фурўши онлайнро дошта бошад. 

81. Чорабинињои таъсирбахш: барномаи таъмин ва дастгирии ширкатњои сайёњї барои ба даст овардани таљњизоти зарурии технологияњои иттилоотї ва мањорати фаъолияту тиљорат намудан тариќи онлайн бояд тањия ва амалї карда шавад.

§6. Нигоҳ доштани тамос бо муштариён

82. Ба монанди дилхоњ фаъолияти соњибкорї љалби муштариён ё худ сайёњон яке аз вазифањои муњим боќї монда, ќисмати аз њама мураккаб мебошад. 

83. Нигоњ доштани робита бо муштариён, барои он ки онњо тавонанд дубора саёњат фармоиш дињанд ва ё ба дўстону њамкорони худ тавсия дињанд, нисбатан осон аст, агарчи ин аксар ваќт сарфи назар карда мешавад. Ташкилотњо ва ширкатњои сайёњї мањорати нигоњдории тамосро бо муштариён, хусусан тавассути суроѓаи электронї ва шабакањои иљтимої бояд инкишоф дињанд. 

§7. Дастрасї
84. Дастрасї љанбаи дигари стратегия ба њисоб рафта, аз бахшњои наќлиёт, сарњадот, омўзиши хадамоти хизматрасонии муштариён, раводид, иљозатномадињї, иљозатњо ва баќайдгирии сайёњон дар дохили мамлакат иборат аст. 

85. Дар ин росто, барои сафар ба Тољикистон таъмин намудани дастрасии осон ва камхарљ њаётан муњим мебошад, зеро дар мавриди баръакс сайёњ имкон дорад, ки мамлакати дигарро барои саёњат интихоб намояд. 

§8. Нақлиёт, сарҳадот ва омўзиши хадамоти 
хизматрасонии муштариён

86. Ќайд кардан зарур аст, ки сатњу сифати хизматрасонињо дар фурудгоњњои байналмилалии љумњурї ва дигар гузаргоњњои сарњадии заминї яке аз омилњои муњими рушди сайёњї мањсуб меёбанд. Фурудгоњњо ва дигар гузаргоњњои сарњадии заминї барои мењмонон таассуроти аввалин ва охиринро нисбати Тољикистон боќї мегузоранд ва мусоидат намудан барои бардоштани таассуроти мусбат аз ин сафарњо нињоят муњим аст. Њангоми вуруди сайёњон хизматрасонї бояд тавре ба роњ монда шавад, ки сайёњони хориљї мењмоннавозї ва хушмуомилагиро нисбати худ ба хубї њис намоянд. Аз таассуроти мусбати гирифтааш сайёњ онро ба дигарон низ наќл мекунад ва он гоњ шумораи сайёњони имконпазир ба кишвари мо зиёд мегардад. 

87. Њангоми гусели мењмонон (судур) ширкатњои хизматрасон   бояд боэътимод бошанд, ки мењмонон бо таассуроти хуб ба кишвари худ бармегарданд ва кўшиш кунанд то ин таассуротро боз њам ќавитар намоянд. Чунки гузориши онњо ба дўстони худ оид ба таассуроташон нисбати Тољикистон яке аз роњњои бењтарини таблиѓот оид ба Тољикистон ва љалби бештари сайёњон мебошад.

88. Бинобар ин зарур аст, ки сифати хизматрасонї дар ин љойњо дар сатњи баланд ќарор дошта бошад. Яке аз дарвозањои бузурги ворид шудан ба Тољикистон ин фурудгоњи байналмилалии шаҳри Душанбе ба шумор рафта, тамоми саъю кўшиш ба он равона шудааст, ки рўз то рўз сифати хизматрасонї дар ин љо боз њам бењтар карда шавад. Ин кўшишњо, албатта, бенатиља намондаанд, ки ба ин вазъи кунунии хизматрасонињо дар фурудгоњ шањодат медињад. Бо вуљуди ин, бояд сатҳи хизматрасонї дар фурудгоњњо ва дигар гузаргоњњои сарњадї боз ҳам баланд бардошта шавад.

89. Њангоми ворид шудани сайёњон ба љумњурї тариќи фурудгоњњо ва дигар гузаргоњњои сарњадї онњо аз назорати якчанд маќомоти давлатї, аз љумла қўшунњои сарњадии Кумитаи давлатии амнияти миллї ва Хадамоти гумруки назди Њукумати Љумњурии Тољикистон мегузаранд. Агарчанде вазъи фаъолияти ин сохторњо нисбат ба солњои пешин бењтар шуда бошад њам, он аз баъзе норасогињои касбї холї нест. Ба ин норасогињо дохил мешаванд: надонистани забонњои хориљї (махсусан забони англисї) аз тарафи кормандони нињодњои номбаршуда, дар баъзе ҳолатҳо муддатњои тўлонї интизор намудани сайёњон барои хуруљ аз фурудгоњ, дастрас намудани баѓоч ва ѓайра. 

90. Бинобар ин, тибқи стратегия бояд меҳмоннавозии тољиконае, ки дар хонаводаҳо нисбати меҳмонон анљом дода мешаванд, дар фурудгоҳҳо ва дигар гузаргоҳҳои сарҳадии заминї ба сайёњон ва дигар мусофирон низ пешнињод карда шавад, ки он дар натиља як дастоварди муњими соњаи сайёњї мешавад ва барои љалби бештари сайёҳон ва ташрифи такрории онҳо мусоидат менамояд.

91. Чорабиниҳои таъсирбахш: 

- ташкили курсњои доимї барои кормандони фурудгоњҳо ва дигар гузаргоҳҳои сарҳади заминї фаъолияткунанда;
- љорї намудани низоми муосири идоракунї дар њамаи гузаргоњњои сарњадї.

92. Аввалин таассурот бисёр муњим аст. Бояд расмиёти вуруд ва судур дар фурудгоњњо ва дигар гузаргоњњои сарњадї бо муомилаи хуб ва дўстона бо сайёњон анљом дода шаванд. Аксарияти одамон бо эњсоси мусбат кишварро интихоб намуда, ба он ворид мешаванд ва пас аз анљоми саёњат бозмегарданд. Ва агар њангоми судур аз мамлакат ба сайёњон муомилаи дурушт карда шавад, таассуроти бади охирин метавонад дар хотираи онњо наќш баста, ба рафиќону хешовандон пањн карда шавад.

93. Тавассути зиёд намудани хатсайрњои њавої ба сайёњон аз манотиќи гуногуни олам интихоби васеъ барои сафар намудан ба Тољикистон пайдо мешавад. Тањлил ва амалияи љањонї нишон медињад, ки љорї намудани сиёсати "Осмони кушод" ба иќтисодиёти мамлакат манфиатњои зиёд меорад.

94. Чорабиниҳои таъсирбахш: 

- мунтазам гузаронидани пурсиш оид ба равандњои вуруд ва судур дар фурудгоњи байналмилалии Душанбе, дигар фурудгоњњои байналмилалї ва гузаргоњњои сарњадї. Бо дар назар доштани натиљањои чунин пурсиш бењтар намудани раванд ё расмиёти вуруд ва судур;

- бо дар назар доштани мавќеи љуѓрофии Тољикистон, ки дар маркази Осиё љойгир аст, табдил додани љумҳурї ба кишвари транзитї барои сайёњони кишварњои Аврупо, Осиёи Љанубу Шарќї ва минтаќањои Уќёнуси Ором ва дар ин замина љорї намудани сиёсати "Осмони кушод" дар Тољикистон; 

- гузаронидани тањќиќоти мунтазами дастрасии ширкатњои њавопаймої ба Тољикистон бо мақсади афзоиши миќдори њарчи бештари ширкатњои њавопаймої, самтњои хатсайрњо барои пайваст намудани Тољикистон бо мамлакатњои Аврупои Ѓарбї ва минтаќаи Уќёнуси Ором, дастгирї намудани фаъолияти ширкатњои њавопаймоие, ки тибқи стандартҳои байналмилалї фаъолият мекунанд; 

- таъмини раќобат байни ширкатњои њавопаймої дар мамлакат.  

95. Бояд қайд намуд, ки бахши нақлиёт, аз љумла нақлиёти ҳавої қисми умдаи харољоти сайёҳиро ташкил намуда, номукаммал будани хизматрасонї дар хатсайрњои њавоии мављуда ва гарон будани арзиши билетњои њавопаймоии ширкатњои ватанї ва баъзе ширкатњои хориљї барои рушди сайёҳї таъсири манфї мерасонад. Ин ҳолат боиси коҳиш ёфтани шумораи сайёњони эњтимолї шуда метавонад. 

96. Чорабиниҳои таъсирбахш: гузаронидани асосноккунии техникию иќтисодии арзиши билетњои њавопаймої дар ширкатњои ватанї ва хориљии дар Тољикистон фаъолияткунанда. 

97. Маќоми байналмилалї надоштани гузаргоњи сарњади давлатї байни Тољикистон ва Ќирѓизистон дар ќисмати Лахш-Ќарамиќ ва гузаргоҳи сарҳади давлатии "Қулма" миёни Тољикистон ва Қирғизистон ба гардиши сайёњони минтаќа таъсири манфї расонида истодааст. Гузаргоњҳои мазкур маќоми байнидавлатї дошта, ба шумораи зиёди сайёњони њавасманд имкон намедињад, ки ба Тољикистон ворид шаванд ё аз Тољикистон ба Ќирѓизистону Хитой убур намоянд. 

98. Ворид намудани таѓйироту иловањои дахлдор ба Созишномаи байнидавлатї ва гузаргоњи байналмилалї эълон намудани гузаргоњҳои "Ќарамиќ" ва "Қулма" барои зиёд кардани гардиши сайёњон тавассути ин хатсайри муњими Шоњроњи Абрешим мусоидат хоњад кард. 

99. Чорабиниҳои таъсирбахш: ба гузаргоњҳои "Ќарамиќ" ва "Қулма" додани маќоми байналмилалї. 

§9. Раводид

100.  Дар Љумњурии Тољикистон вобаста ба воридшавї ва будубоши сайёњони хориљї ислоњоти муњим гузаронида шудааст ва ин раванд идома дорад. 

101. Низоми электронии дастрас намудани раводид љорї гардида, аз 1 июни соли 2016 портали нав оид ба судури раводиди электронии   "Е-Visa" ба кор даромад.

102. Низоми раводиди электронии "Е-Visa" ба шаҳрвандони хориљї, аз љумла сайёњон иљозат медиҳад, ки аризаи электрониро пур карда, бе ҳозиршавї дар муассисаҳои консулии Тољикистон дар хориља раводиди электрониро ба даст оранд. 

103. Муњлати эътибори раводиди электронї 90 рўз буда, дорандаи он метавонад пас аз ворид шудан 45 рўз дар њудуди љумњурї будубош намояд ва дар давоми муњлати муќаррарнамудаи раводид аз ќайд дар маќомоти корњои дохилї ва дар мењмонхонањое, ки иљозат барои баќайдгирии шањрвандони хориљиро доранд, озод мебошад.

104.  Дар баробари ин, бо зиёда аз 112 давлати дунё низоми соддаи раводид љорї гардида, шумораи давлатњо боз њам афзоиш меёбад. Инчунин бо 12 давлат низоми бераводид амал мекунад.

105.  Хоњишмандон раводиди худро тавассути почтаи электронї ва бо пардохт тариқи онлайн аз корти кредитї тавассути шабакаҳои электронии эътирофшудаи байналмилалї ба даст меоранд. 
106.  Ин омилњо барои сайёњони хориљї љолиби диќќат буда, љињати интихоб намудани Тољикистон барои сайру саёњат мусоидат мекунад. Низоми соддаи раводид ё раводиди электронї, ташриф наовардан ба муассисањои консулї, будубоши беќайд дар маќомоти дохилї имкон фароњам меорад, ки сайёњ диќќати худро танњо ба саёњат сафарбар намояд.

107.  Бояд тазаккур дод, ки низоми мазкур дар минтаќа авввалин шуда, аз љониби Љумњурии Тољикистон роњандозї карда шудааст. Тибќи арзёбињои байналмилалї низоми электронии раводиди Тољикистон ба панљгонаи бењтарин дар арсаи байналмилалї ворид шудааст.

108.  Дар баробари ин, љорї намудани раводиди электронии дукарата ва бисёркарата барои сайёҳон муҳим арзёбї мегардад. Чунки сайёҳон дар як сафар мехоҳанд аз чанд мамолик дидан намоянд. Масалан агар сайёҳ ба Тољикистон сафар намуда, сипас ба кишвари ҳамсоя сафар намояд, барои баргаштан ба Тољикистон ба ў зарур аст, боз раводид дастрас намояд, ки барои бознагаштани сайёҳон ва аз кишварҳои ҳамсоя ба давлати худ сафар намудани онҳо оварда мерасонад.

109.  Чорабиниҳои таъсирбахш: мавриди омўзиш ва ҳаллу фасл қарор додани љоринамоии раводиди электронии дукарата ва бисёркарата ва раводиди гурўҳї барои сайёҳон.

§10. Иљозатномадиҳї
110. Дар соҳаи сайёҳї: раванди додани иљозатнома барои фаъолият дар соҳаи сайёҳї аз љониби мақоми ваколатдори давлатї дар соҳаи сайёҳї амалї карда мешавад.

111. Ин низом барои соҳибкороне, ки дар соҳаи сайёҳї фаъолият карданианд, мусоид буда, дар баробари ин, тибқи стратегия тартиби дастрас намудани иљозатнома тавассути низоми электронї мавриди омўзиш қарор дода мешавад.

112. Ин омил барои боз ҳам афзоиш ёфтани шумораи ширкатҳои сайёҳї ва рақобатпазир шудани соҳа мусоидат мекунад.

113. Тољикистон мавќеи хуби љуѓрофиро дар ќалби Осиё Марказї соњиб мебошад, ки ба љалби сайёњон на фаќат ба худи мамлакат, балки ба саёњати якбора ба якчанд мамлакати дигари минтаќањои Осиёи Марказиву Љанубї ва Уќёнуси Ором мусоидат менамояд. Роњи абрешим ва Шоњроњи Помир дар сарњадњои давлатї оѓоз ва анљом намеёбанд. Инчунин бозорњои мамлакатњои њамсояи собиќ Иттињоди Шўравї ва иќтисодиёти дорои суръати баланди рушди Хитой бо дастрасии осони заминї мављуд мебошанд.

114. Чорабиниҳои таъсирбахш: соњаи сайёњї ва кумаккунандагони он, махсусан намояндагињои дипломатї бояд дар мамлакат ва берун аз он масъалањои доштани сарњадњои кушод ва осонгузар, инчунин низоми бераводид ва ё низоми соддаи раводидро бо кишварҳои олам, бахусус мамлакатҳои њамсоя бо дар назар доштани амнияти миллї ташвиќу тарѓиб намоянд. 

115. Инчунин масъалаи ба таври электронї ба роҳ мондани пешниҳоди иљозатнома барои фаъолият дар соҳаи сайёҳї мавриди омўзиш қарор дода мешавад. 

§11. Таҳияи маҳсулот

116.  Дар марњилаи кунунї, пешнињоди бастањои хизматрасонии сайёњон аз љониби ширкатњои ватанї ва тарѓибу ташвиќи он дар сатњи зарурї ба роњ монда нашудааст. Бинобар сабаби нокифоя будани неруи кадриву имкониятњои техникї, ширкатњои сайёњие, ки ба ќабули сайёњон машѓуланд, бастањои љолибноки сайругаштњои сайёњї, боздид аз мавзеъњои таърихиву фарњангї, табиати зебо ва ѓайраро ба таври кофї пешнињод карда наметавонанд. Аксарияти ширкатњои сайёњї ба сайёњии содиротї машѓул буда, корњои барасмиятдарории њуљљатњои сайёњонро анљом медињанду халос.   

117. Чорабиниҳои таъсирбахш: мусоидат намудан ба ширкатњои сайёњї љињати тањия ва пешнињоди бастањои хизматрасонии (мањсулоти) сайёњї ба сайёњон.

§12. Сабади маҳсулот

118. Рўйхати васеи мањсулоти сайёњиро тартиб додан мумкин аст, аммо барои мусоидат ба пешбурди интихоби истеъмолї дар ќадами аввал муайян намудани якчанд категорияњои нисбатан соддаи мањсулоти сайёњї бењтар аст. Дар навбати аввал, ин категорияњо бояд он мањсулоти сайёњиро, ки дар мамлакат бештар рушд ёфтааст ва маблаѓгузорињои нав ва зиёдро талаб намекунанд, фаро гиранд. Њар як категория хусусиятњои ба худ хос ва инкишоф дорад. Љолибнокии ин мањсулоти сайёњї метавонад тавассути мукаммалгардонии он ва пешнињоди он ба миќдори зиёди муштариён баланд бардошта шавад.

119. Чорабиниҳои таъсирбахш: сабади мањсулоти сайёњии Тољикистон бояд чунин ташаккул дода шавад:

· сайёњии экологї;

· сайёњии табобатию солимгардонї;

· сайёњии таърихию фарҳангї;

· куҳнавардї ва шикор;
· иштирок дар вохўрињо, маросим, кофронсњо ва рўйдодњо.

120. Мењмонхонањо, тарабхонањо ва дигар иншооти дар хатсайрњо воќеъбуда низ ањамияти калон доранд. Сайёњон мехоњанд тамоми мамлакатро сайр намоянд, ки ин барои пањн намудани манфиат аз сайёњї ба соњаи кишоварзї, саноат ва хизматрасонї мусоидат намуда, дар баробари ин, муњайё сохтани иншооту шароити мусоиди сайёњиро дар мањалњо талаб менамояд.  

121. Чорабиниҳои таъсирбахш: љалби соҳибкорони ватанию хориљї ба бунёди инфрасохтори сайёњї, аз љумла мењмонхонањо, осоишгоҳу истироҳатгоҳҳо, тарабхонањо ва дигар иншооти зарурї барои сайёњон дар хатсайрњои асосї тавассути имтиёзҳои андозию гумрукии фароҳамовардашуда.

122. Мењмоннавозии мардуми мо аллакай афзалияти мамлакат аст. Вале айни замон дарки ањамият ва фоидаи рушди сайёњї дар доираи бахши хусусї на он ќадар љиддї аст. Дар маљмўъ, бахшњои давлативу хусусї ањолиро дар рўњияи дарки ањамияти рушди соњаи сайёњї, таъсири он ба пешрафти мамлакат ва наќши њар як шахс дар рушди соња тарбия намоянд.

123. Чорабиниҳои таъсирбахш: гузаронидани маъракаи умумимиллї дар њудуди љумњурї тањти шиори "Сайёњї - имконияти соњибкорї барои њама" ва таќвият додани тарѓиботи он тавассути васоити ахбори омма ва интернет.

БОБИ 6. ИМКОНИЯТЊОИ САЙЁЊИИ ЉУМЊУРИИ 

ТОЉИКИСТОН АЗ РЎИ ТАЌСИМОТИ МИНТАЌАВЇ
§1. Шањри Душанбе 

124. Шањри Душанбе дорои захирањои бойи сайёњї буда, барои рушди соњаи сайёњї инфрасохтори мукаммал беш аз пеш фаъолият ва хизмат мерасонад, ки ба макони баргузории чорабинињои байналмилалии сиёсї, илмї, фарњангї ва техникї мубаддал гаштани пойтахти кишварамон њамзамон, барои љалби таваљљуњи љомеаи љањонї ва ба ин васила мустањкам кардани имиљи кишвар њамчун мамлакати осоишта ва дорои захирањои бойи сайёҳї, заминаи мусоид фароњам меорад. Ба рушди соњаи сайёҳии пойтахт, инчунин мављудияти љойњои таърихї, ёдгорињои бостонї ва меъморї, муассисањои табобатию профилактикї ва ѓайра мусоидат менамоянд.

125. Айни замон дар њудуди шањр 40 мењмонхона ба сокинон ва мењмонони дохилию хориљї хизматрасонї намуда истодаанд. Њамзамон, мављудияти 10 боѓи фарњангу фароѓатї, се боѓи љумњуриявї дар маркази пойтахт макони сайру саёњати сокинон ва сайёњони кишвар гаштааст.

126. Яке аз масъалањои муњими баромадан ба бозорњои љањонии сайёњї, ин узвият ба созмонњо ва ташкилотњои бонуфузи љањонии сайёњї ва иштирок дар намоишгоњњои байналмилалї мањсуб меёбад.

127. Бояд ќайд намуд, ки яке аз чунин ташкилотњо, Федератсияи умумиљањонии шањрњои сайёњї буда, раёсати федератсияро шањри Пекини Љумњурии Халќии Хитой пеш мебарад. Зиёда аз 130 шањри дунё ва 70 узви институтсионалї аз њисоби ширкатњои калони сайёњї, ассотсиатсияњо, ширкатњои њавопаймої, шабакањои мењмонхонањо ва истироњатгоњњо шомили федератсияи мазкур мебошанд.

128. Тибқи стратегия шаҳри Душанбе дар ояндаи наздик узви Федератсияи умумиљаҳонии шаҳрҳои сайёњї хоҳад шуд.

129.  Айни замон як ќатор ширкатњои сайёҳї хатсайрњои гуногунро ба минтаќањои сайёњии мамлакат, аз љумла мавзеъњои диданибоби шањри Душанбе, Душанбе-Ќалъаи Њисор, Душанбе-Сафед-дара, Душанбе-Норак (ду намуд), Душанбе-Искандаркўл (ду намуд), Душанбе-Варзоб, Душанбе-Ромит, Душанбе-Муъминобод (бо фарогирии ноњияњои Данѓара, Восеъ ва шањри Кўлоб), Душанбе-Панљакент, Душанбе-Хуљанд, Душанбе-Шањритуз (бо фарогирии мамнўъгоњи "Бешаи палангон"), Душанбе-Бадахшон мунтазам роњандозї намуда истодаанд.

130. Дар њудуди шањри Душанбе 3 ёдгории бостонї - ќалъаи Мир (Боѓи Ирам), димнаи Шишахона, шањраки Чормаѓзтеппа, ќалъаи Искандартеппа, 4 ёдгории монументалї, аз ќабили маљмааи меъмории Вањдат ва эњёи Тољикистон бо муљассамаи Исмоили Сомонї, муљассамаи Абўалї ибни Сино, муљассамаи Абўабдуллоњи Рўдакї, маљмааи меъморї ва монументалии Садриддин Айнї ва 12 ёдгории меъморї мавриди бањрабардории сокинону мењмонон ќарор дода шудааст. Дар шањр 62 тарабхона, 70 ќањвахона, 156 ошхонаи миллї, 5 маркази дилхушї, 9 хизматрасонии хушкашўи, 2 чойхона, 59 муассисаи табобатию профилактикї барои ќабули мењмонон ва сайёњони дохиливу хориљї хизмат менамояд.  

131. Тибқи арзёбиҳои байналмилалї шаҳри Душанбе аз лиҳози таъмини амнияти шабона ба даҳгонаи шаҳрҳои амнтарин ворид шудааст, ки барои љалби бештари сайёҳон мусоидат намуда, дар ин замина тамоми иншооти таърихию фарҳангии шаҳр ба хатсайрҳои сайёҳї ворид карда шудааст.

§2. Шаҳру ноҳияҳои тобеи љумњурї 

132. Шањрњои Вањдат, Турсунзода, Њисор, Роѓун, ноњияњои Файзобод, Нуробод, Рашт, Сангвор, Тољикобод, Лахш, Шањринав, Рўдакї ва Варзоб – шањру ноњияњои тобеи љумњуриро ташкил медињанд.

133. Дар њудуди шаҳру ноҳияҳои тобеи љумњурї шумораи умумии мењмонхонањо зиёда аз 30, истироњатгоњҳо ва осоишгоҳҳо 46 буда, дар мавсими сайёҳї ба хизматрасонии шањрвандони љумҳурї ва сайёҳон фаъолият менамоянд. 

134. Шањри Вањдат. Рушди соњаи сайёњї бо дар назар доштани мављудияти љойњои истироњативу таърихї дар шањри Вањдат имконияти васеъ дорад. Минтақаи Ромит бо қарори Ҳукумати Љумҳурии Тољикистон аз 18 сентябри соли 2000, №358 "Дар бораи минтақаи истироҳат ва туризм" ҳамчун минтақаи истироҳатї эълон гардидааст. Дараи Ромит бо обњои мусаффо, њайвоноти нодир, гиёњњои шифобахш ва умуман бо табиати зебову нотакрораш шуњрат дорад. Шањри Вањдат дорои 7 мењмонхона, 12 тарабхона, 30 ошхона, 35 нуќтаи хўроки умумї ва як ќатор мавзеъњои таърихиву љойњои муќаддаси зиёратї мебошад. Мамнўъгоњи Ромит ва истироњатгоњњои "Явроз", "Дониш", "Кайњон", лагерњои "Афсонаи кўњї", "Њамсафар", лагери мактабии "Роѓун", базаи сайёҳии "Ёс", мавзеи экологии Канаск, оби шифобахши Зайрон, 60 иншооти истироҳатї, таълимї, фароғатї ва истеҳсолї аз љумлаи иншооти сайёњии шањри Вањдат буда, 200 хонаи истироҳатї барои рушди соҳаи сайёҳї имкониятҳоро фароҳам меоранд. Дар ин замина, ободкориҳои дараи Ромит аз нав эҳё гардида, 36 истироҳатгоҳ, 10 лагери мактабї, 4 боғи таљрибавї ва истироҳатї, корхонаи гулмоҳипарварї     ва дигарон ба фаъолият оғоз намуда, барқарорсозии дигар истироҳатгоҳҳову табобатгоҳҳо идома дорад.

135. Ноњияи Файзобод. Сайёҳї дар ноҳияи Файзобод яке аз соҳаҳои афзалиятнок дар ояндаи наздик маҳсуб меёбад. Мавќеи љойгиршавии љуғрофї, табиати дилпазир ва мављудияти ёдгориҳои зиёди таърихї ба рушди соҳаи сайёҳї мусоид мебошад. Ноњияи Файзобод дорои 4 меҳмонхона, 3 тарабхона, 10 ошхона, маконњои муќаддаси зиёратї, иншооти табиии табобатї буда, як гўшаи ободу зебо, файзбори љумҳурї аст. Дар ноҳия љойгиршавии Вашигриди бостонї, яке аз қадимтарин ва калонтарин шаҳрҳои Осиёи Марказї маҳсуб меёфт ва аз ҳудуди он гузаштани Шоҳроҳи Абрешим аз рушди тиљорати бузург дар он далолат медиҳад.  Осорхонаи  ноҳия, ки дар он бозёфтҳои таърихї аз асрҳои V-VI мелодї нигоҳдорї карда мешаванд, барои љалби сайёҳону меҳмонон хеле мувофиқ мебошад.

136. Ноњияи Нуробод. Як гўшаи кишвари офтобию бињиштосои Тољикистон буда, таърихи бостонї дорад. Шањри бостонии Дарбанд, ки муаррихон таърихи мављудияти онро беш аз 3000 сол медонанд, макони тиљорату савдо, косибию њунармандї ва илму фарњанг мањсуб меёфт. Харобањои то имрўз боќимондаи ин шањр шоњиди шикастхўрии лашкари пуриќтидори Искандару Чингиз мебошанд. "Дарбанд" маънои бандарро дошта, ин шањр дарвозаи байни ду водї Ќаротегин ва Дарвоз буд. Роњи савдои љањонии Абрешим аз ин шањр мегузашт ва бешак сокинонаш бо дигар минтаќањо равобити ќавии тиљоративу иќтисодї ва фарњангї доштанд. Дар ноҳия 2 мењмонхона, 1 тарабхона, 11 ошхона, 1 осорхона, 1 фурудгоњи минтаќавї, як ќатор дўкони молу мањсулоти сайёњї ва  мавзеъњои таърихиву фарњангї, маконњои муќаддасу зиёратї, иншооти табиии экологї, инчунин маркази њунармандї фаъолият менамоянд.  Рушди сайёҳї дар ноҳия бо иқтидори гуногуншакл ифода ёфтааст: манзараҳои назаррабо, рўдҳои кўҳї, чашмаҳо, љойҳои таърихиву муқаддас ва дигар объектҳои љолиби диққат, ки барои сайёњон ва истироҳаткунандагон диққатљалбкунанда мебошанд. Таҳлилҳо нишон медиҳанд, ки самти асосии рушди сайёҳї дар минтақаи мазкур дар рушди сайёњии экологї, аз љумла пиёда ва савори асп, рафтинг, моњигирї ва шикор мувофиқ мебошад. 

137. Ноњияи Рашт. Ноњияи Рашт яке аз ноњияњои тобеи љумњурї мањсуб ёфта, тавассути он Шоњроњи Абрешим мегузашт. Ноҳия дорои 4 мењмонхона, 2 њомстей, 2 тарабхона, 10 ошхона, 3 осорхона, 1 фурудгоњи минтаќавї, маркази эњёи расму оинњои миллї, маркази иттилоотї барои сайёњон, мавзеъњои муќаддаси зиёратї, иншооти табиї, чашмањои шифобахш, боѓу гулгаштњо, минтаќањои моњї ва шикор, маркази интернетї, нуќтањои хизматрасонии сарироњї, нуќтањои мубодилаи асъор буда, дар ноњия ба рушди њунарњои мардумї – сохтани табаќу косањои чўбї, оњангарї, гањворасозї, сўзанї, ќошуќњои чўбї ањамияти хос зоњир мегардад. Ноњияи Рашт аз захирањои табиї бой аст, мувофиќи маълумоти расмї дар ноњия зиёда аз 13 мавзеъ ва ёдгории таърихї ба ќайд гирифта шудаанд. Табиат ва иќлими ноњия барои сайёњии экологї ва кўњнавардї мувофиќ аст. Дар ин ноҳия шаклҳои сайёҳии сайругаштї, пиёдагардї ва аспсаворї, агро-экосайёҳї, рафтинг, самтњои афзалиятнок ба њисоб мераванд.
138. Ноњияи Сангвор. Ноњия яке аз ноњияњои тобеи љумњурї мањсуб ёфта, дар водии руди Хингоб аз сарҳади ноҳияи Нуробод аз ғарб то қисмати шарқии (мазори Ҳазрати Бурхи Валї) тўл кашидааст. Ноҳияро дар қисматҳои марказии ағбаҳои Полезаку Харсанг ва дар љанубу шарқї ағбаи Хобурубот аз ноҳияҳои Ховалингу Дарвоз људо намудаанд. Ноњияи Сангвор дорои 4 мењмонхона, 2 тарабхона, 1 осорхона, 10 ошхона, 1 фурудгоњи минтаќавї, маконњои муќаддаси зиёратї, ёдгорињои таърихї ва фарњангї мебошад, ки симои ноҳияро дар дигар манотиқи љумҳурї ва берун аз он номдор кардаанд. Ноњияи Сангвор дорои 10 мавзеи саёњати экологї, 2 кўл, 100 чашма ва 20 чашмаи шифобахш, 10 боѓу гулгашт, 10 минтаќаи моњигирї ва шикор мебошад. Дар ноњия њунарњои мардумї, аз ќабили сохтани асбобњои мусиќї, табаќњо ва косањои чўбї ва дигар њунарњо рушд кардааст. Табиат ва иқлими ноҳия барои занбўри асалпарварї, чорводорї, боғдорї, картошкапарварї ва сайёҳию кўҳнавардї хеле мувофиқ мебошад. Ноҳия дорои захираҳои бойи табиї мебошад. Иқлим, табиат, ҳайвонот ва наботот, ҳавои тозаи кўҳсор, чашмаҳои шаффоф, мардуми ҳунарманду меҳмоннавоз, ки дар ноҳия зиндагї мекунанд, барои ташкили осоишгоҳҳои табобатї, экосайёҳии сатҳи љумҳуриявї ва байналмилалї, моњигирї ва шикор мувофиқ мебошад. 

139. Ноњияи Тољикобод. Ноҳияи Тољикободро аз шарқ ба ғарб дарёи Сурхоб бурида мегузарад. Ба он дарёҳои хурди бисёр ҳамроҳ мешаванд, ки калонтаринашон аз чап Шўрак, Ќайрма, Диҳдиҳї, Тағаяк мебошанд. Аз давраи ќадим тавассути Тољикобод Роҳи Абрешим мегузашт. 1 мењмонхона, 1 дўкони молу мањсулоти сайёњї, 1 фурудгоњи минтаќавї, 86 чашмаи мусаффо, 1 чашмаи шифобахш дорад. Дар ноњия њунарњои мардумї, аз ќабили оњангарї, истењсоли табаќњои чубин ва косача рушд кардааст.

140. Ноњияи Лахш. Тавре аз љониби олимону сайёњони гузаштаву имрўзаи кишварњои гуногун, аз љумла сайёњони хитої, арабу форс тазаккур шудааст, водии Рашт, аз љумла ноњияи Лахш дар гузаштаи дур дорои таъриху фарњанг, алифбову адабиёт ва давлату давлатдорї будааст. Дар њазораи аввали пеш аз солшуморї як шохаи Шоњроњи Абрешим тавассути водии Рашт ва Олой гузашта, дунёи шарќу ѓарбро ба њам мепайвастааст. Ноњияи Лахш дорои 6 мењмонхона, 5 њомстей, 1 тарабхона, 10 ошхона, 2 осорхона, 2 фурудгоњи минтаќавї- Љиргатол ва Лахш мебошад. Минтаќаи Боѓи миллї 69912га, петроглифњои Очиќалъа, Ќушаѓба, Ќалъаи Чоргул, маконњои муќаддаси зиёратї, ќуллаи машњури И. Сомонї, ќуллаи Е.Корженевская, кўлњои Љилондї, љашнќул, Хариќул, Куштегермон, Калдар, Пиряхи Федченко, Дараи Дашти Ќарашур аз љаззобтарин ва шуњратмандтарин мавзењои ин ноњия миёни сайёњони дохиливу хориљї – дўстдорони сайри табиату фатњи ќуллањои баланди осмонбўс мебошанд. Дар ноњия њунарњои мардумї, аз ќабили намадбофї, ќолинбофї, љуроббофї, сўзанї ва дуторсозї рушд кардааст. Ноњияи Лахш барои рушди соњаи сайёњї бо дар назар доштани мављудияти љойњои таърихї, рўду чашмањои шифобахш ва манзарањои зебо, махсусан дар фасли зимистон љињати ташкил намуди варзиши лижаронї шароиту имкониятњои мусоид дорад. Сайёњоне, ки дар мавсими асосии сайру гашт, яъне моњњои июл-август ба ноњияи Лахш меоянд, асосан кўњнавардон мебошанд ва онњо танњо барои фатњ намудани ќуллаи Исмоили Сомонї, куллаи Корженевская ва тамошо кардани пиряхи Федченко ва дигар манзарањо ба ноњия ташриф меоранд. Дар њудуди ноњияи Лахш филиали Боѓи миллии Тољикистон амал менамояд, ки дар он 13 пирях: Баралмос, Шаѓазъ, Музѓазъ, Гашлик, Сугран, Шафаќ, Москвина, Вантера, Аюжилѓа, Мушкетова, Шинибини, Фортанбек ва Солдатова, инчунин 4 ќуллаи баландтарин, ќуллањои Исмоили Сомонї 7495м., Коржиневская 7105м., Москвина 6785м ва Киров мављуд аст. Дар ноњия 1 осорхона, 3 њавз, 20 мавзеи таърихиву фарњангї, аз љумла зиёратгоњњои Ќиз-терек, Чил-тан, Мазори Шоњтолиб, мазори Арал, мазори Нонбой, Тоќамазор, мазори Бурга, Майдони мазор, Ќучќорсанг, мазори Назармерген, теппаи Шањидон, Ќизќорѓон ва дигар осори таърихї,  расмњои болои санг, мазори Чоргул, ёдгорињои таърихии Хољаи тавоф, њазрати Хољаањмади Валї ва Гўри Манас воќеъ мебошанд. Дар њудуди ноњия дар масофаи 26 км дуртар аз маркази ноњия, мавзеи табобатии Тандиќул љойгир аст, ки бо оби шифобахшаш дар тамоми љумњурї ва берун аз он машњур аст. Оби шифобахши барои беморињои љигар, пўст, асаб, ревматизм ва дигар касалињо давобахш мебошад.

141. Ноњияи Шањринав. Ноњияи Шањринав сарзамини мардуми меҳмоннавоз, минтаќаи мевањои шањдбор аз нигоњи иќлим, боду њаво, манзарањои нотакрори табиат, кўњњои осмонбўс, обњои ширини шифобахш, кўлњо, чашмањои оби мусаффо, гиёњњои шифобахш, њайвоноту наботот, як олами нотакрор ва макони бењтарин сайру саёњат мебошад. 2 тарабхона, 36 ошхона, 1 осорхона, дараи Қаратоғ, кўлњои Париён, Темурдара, Љувозак, чашмаи оби сулфурдор дар деҳаи Хољаи Бодом, чашмаи Хоља Ҳасан дар дараи Қаратоғ инфрасохтори сайёњии ноњияро ташкил медињанд. Минтаќањои кўњии ноҳия бо тамоми манзарањои дилкашаш бењтарин мавзеи сайёњї ба њисоб меравад. 

142. Шањри Турсунзода. Табиати зебою нотакрор ва мавзеъҳои хушбоду ҳаво, боғҳои ангур ва дигар меваҳо, растаниву чашмаҳои шифобахш дорад, ки метавонад барои рушди соҳаи сайёҳї дар шаҳр мавриди истифода қарор гирад. Бахусус, рушди соҳаи сайёҳии экологї, сайёҳии кишоварзию саноатї, пиёдагардии кўҳї, шикор, таърихию фарҳангї барои шаҳри Турсунзода хос мебошанд. Дар ҳудуди шаҳр база ва истироҳатгоҳҳои сайёҳии "Куран", "Металлург", "Чормағзак", "Қаратоғ", лагери бачагонаи "Ширкент", боғи таърихию табиии "Ширкент" амал менамоянд. Инчунин Осорхонаи санъати амалию халқии устод Мирзо Турсунзода, осорхонаи миллии шаҳри Турсунзода ва осорхонаи корхонаи воҳиди давлатии "Ширкати Алюминийи Тољик" фаъолият доранд. Дар шаҳр се меҳмонхона, аз љумла меҳмонхонаи "Ширкент", "Самандар-21" ва љамъияти дорои масъулияташ мањдуд "Дўстї" ба меҳмонон ва сайёҳони дохилию хориљии хизматрасонї менамоянд. Шаҳр дорои ёдгориҳои зиёди таърихї, аз љумла катибаи "Санги бузургвор", мазори "Гаҳворасанг", мазори "Дарвоза", зиёратгоҳи Эшони Ҳидоятуллоҳи Офоќхоља, воќеъ дар дењоти "Ќаратоѓ", зиёратгоҳи ҳазрати Баҳовудини Балогардон, воқеъ дар деҳоти 10-солагии Истиқлолият, мақбараи Хоља Нақшрон, воқеъ дар деҳоти ба номи Турсун Туйчиев мебошад. Имкониятҳои рушди сайёҳї дар шаҳр ин хољагии љангалу шикори "Ќаратоѓ", фермаи оҳуи холдор, воқеъ дар базаи хољагии љангалу шикори "Ќаратоѓ", боғи таърихї-табиии "Ширкент", саёҳати кўҳї дар қаторкўҳҳои Ҳисор, изи динозаврҳо дар мавзеи "Ширкент", деҳаи қадимаи кўҳии "Пашми куҳна" дорои табиати нотакрор дар дараи Ширкент мебошад. Инчунин дар шаҳр бештар аз 20 муассисаи истироҳативу солимгардонї, аз љумла корхонаи воҳиди давлатии "Ширкати Алюминийи Тољик", "Табибон", "Шифо", "Эдем Аква", "Азиза", "Муфид" ва дигарон амал менамоянд. Дар баробари ин, имкониятҳои мавзеъҳои Патру, дараи Ҳакимї, Париён ва кўли Темурдара аз мавзеъҳои љолиб ва тамошобоби минтақа ба ҳисоб мераванд. Тавре масъулини Осорхонаи санъати амалию халқии устод Мирзо Турсунзода иттилоъ доданд, дар соли 2017 бештар аз 20 ҳазор нафар ба осорхона ташриф оварданд. Ин аз он гувоҳї медиҳад, ки мардум бо эҳсоси баланди худшиносї ба мероси таърихию фарҳангї таваљљуҳи хоса доранд ва ин ҳолат ба рушди сайёҳии дохилї дар минтақа заминаи мусоид фароҳам меорад. Ҳамзамон, қайд кардан бамаврид аст, ки тавассути хатсайри дараи "Қаратоғ" сайёҳон имкон доранд ба хатсайри дигари сайёҳї, аз љумла "Искандаркўл" ворид гарданд.

143. Шаҳри Њисор. Мавќеи љуѓрофии шањри Њисор, фазои мусоиди экологї ва иншооти соња, аз ќабили мамнўъгоҳи "Қалъаи Њисор", осоишгоњҳои "Шоњамбарї" ва "Сатурн", мамнуъгоњи таърихию мадании Њисор барои рушди сайёњї иќтидорї воќеї дорад. Имкониятњои сайёҳии шаҳр дар маводи тарѓиботї-ташвиќотии соњаи сайёҳї, ки аз тарафи Кумитаи рушди сайёҳии назди Њукумати Љумњурии Тољикистон ба табъ расонида мешаванд, мунтазам инъикос шуда, ширкатњои сайёҳии кишвар низ љињати љалби сайёҳони дохилию хориљї тавассути пешкаш намудани хатсайрњои нав ба шаҳри Њисор тариќи шањри Душанбе тадбирњои судманд андешидаанд. Шањри Њисор ба љоизаи шањрњои сайёњии Созмони ҳамкорињои исломї барои соли 2019 пешнињод шудааст. 

144. Ноҳияи Рўдакї. Дар самти љануби Тољикистон дар водии Ҳисор љой гирифтааст. Доманакўҳҳои сабзу хуррам, дарёҳо, майдонҳои васеи киштзор дар хамсоягї бо вилояти Хатлон, шаҳри Ваҳдат, ноҳияи Варзоб ва дар марзи водии зарнигори Ҳисор љой гирифта, атрофи пойтахти мамлакат-шаҳри Душанберо иҳота намудааст. Мавзеъҳои нотакрори ҳавзаи Кофарниҳон, шаршараи "Мағмуруд", чашмаи "Шуриён", обу боғҳои "Бибихурум" ва мавзеи "Гулзор", љангалзорҳои атрофи ғори "Чилтан", "Нови паҳн"-и қаторкўҳҳои Ѓозималик, бўстонсаройҳои Сарикиштии пойину боло, ангурбоѓи Роҳатї, меваҳои Рангон, сабзавоти Ќўштеппа, аспҳои зоти тољикии хољагии  "Асппарвар"-и Султонобод, гармхонаю гулҳои Ќўштеппа ва Чимтеппа низ ба ифтихороти мардуми ноҳия мансуб мебошанд. Сарчашмаҳои таърихию бостоншиносї шаҳодат медиҳанд, ки аксари минтақаҳои ноҳия ба мисоли масљиди Мавлоно Яқуби Чархї, Теппаи Самарқанд, Чоргултеппа, Тољхон, Бачамазорсой, Масљиди Кампирқалъа, Эсанбой, Хољабулбулон, Қалъаи Кофарниҳон, Хоља бехоб ва Намозгоҳ мављудияти ҳазорсолаҳо ва таърихи бою қадима доранд.

145.  Шањри Роѓун. Шањр барои рушди сайёҳї дорои захирањои бой буда, инфрасохтори нисбатан мукаммал дорад. Иншооти соња – истироњатггоњи "Оби гарм", Осорхонаи марказї, осорхона доир ба осоишгоњ, оби шифобахши Муллошайх мебошанд. Дар шањр масъалањои марбут ба соњаи сайёҳї минбаъд ба таври љиддї баррасї карда шуда, захирањои сайёњии њудуди он тавассути васоити ахбори омма бештар муаррифї карда мешаванд. Дар баробари ин, сатњ ва сифати хизматрасонии иншоот бењтару хубтар карда шуда, тартиби бурдани омори сайёҳони дохилию хориљї бо таври бояду шояд ба роњ монда мешавад.

146. Ноњияи Варзоб. Ноњияи Варзоб барои рушди сайёҳї дорои захирањои бой буда, инфрасохтори мукаммал фароњам оварда шудааст.  Ноњия дар асоси ќарори Хукумати Чумњурии Тољикистон аз 9 ноябри соли 2000, № 461 "Дар бораи тасдиќи Барномаи маќсадноки комплексии рушди ноњияи Варзоб њамчун минтаќаи истироњат, табобати санаторию курортї ва туризм дар давраи солњои 2000-2010" рушд намудааст. Њамчунин бо ќарори Њукумати Љумњурии Тољикистон консепсия ва низомномаи минтаќаи истироњатии ноњияи Варзоб тасдиќ гардидааст. Дар ноҳияи Варзоб мувофиқи ҳисобот 920 минтақаи истироҳатї ба қайд гирифта шудааст, ки аз ин фаъолияти 65 минтақаи истироҳатии оммавї-мавсимї буда, фаъолияти як қатор иншооти муҳими сайёҳї ба монанди минтақаҳои истироҳатии "Кохи Малика", "Варзоб Палас", "Гулобод", "Гули майда" ва Маљмааи лижаронию сайёҳии "Сафед-дара" доимї мебошанд, ки дар ин минтақаҳо барои қабули сайёҳони дохилию хориљї тамоми шароитҳои муосир фароҳам оварда шудааст. Дар баробари мављуд будани ёдгориҳои таърихї, осоишгоҳҳои "Хоља оби гарм", "Сароб" ва пансионати "Харангон" фаъолияти доимї доранд, ки барои табобат ва истироҳати меҳмонону сайёҳони дохилї ва хориљї тамоми шароитҳо бо хизматрасониҳои замонавї таъмин карда шудааст.

§3. Вилояти Мухтори Кўњистони Бадахшон

147. Вилояти Мухтори Кўњистони Бадахшон яке аз минтаќањои љолиби сайёҳї ба њисоб рафта, бо рўдњо ва дарёчањои шўх, кўлњо, кўњњои сар ба фалак ва манзарањои бењамто дар љањон шуњрат пайдо кардааст. Ба рушди соњаи сайёҳии вилоят, инчунин мављудияти љойњои таърихию табобатї, ба монанди кўли Сарез, осоишгоҳи Гармчашма, Ављ, Ямчун, Љелондењ, Бибї Фотимаи Зуҳро, ќаторкўњњои баландтарин дар љањон  пиряхњои Помир ва ѓайра мусоидат менамоянд. 

148. Соли 2013 Парки миллии Љумҳурии Тољикистон ба рўйхати Мероси умумиљањонии ЮНЕСКО ворид гардид, ки муаррифгари Тољикистон ба љаҳониён оид ба рушди сайёњии экологї ва дарҳои кушод ба сайёҳии берунї мебошад. 

149. Тањлилњо нишон медињанд, ки њамасола теъдоди зиёди сайёҳони хориљї мањз барои боздид аз мавзеъњои сайёҳии вилоят ба кишвар ворид шуда, ба намудњои сайёҳии кўњнавардї, экологї ва экскурсионї машѓул мешаванд. 

150. Дар вилоят Ассотсиатсияи экологї-фарњангии сайёҳии Помир таъсис дода шудааст, ки зиёда аз 12 субъекти хољагидор ва соњибкорони инфиродии соњаи сайёњиро муттањид месозад. Инчунин бо маќсади мусоидат дар пешбурди фаъолияти сайёҳї ва таъмини раќобати озоду солим 13 субъекти хољагидор дар вилоят дар самти сайёњї фаъолият мекунанд.

151. Дар худуди вилоят 50 мењмонхонаи хурд, аз қабили "Ҳомстей" ва "Гестњауз" фаъолият мекунанд, ки мақсади асосии таъсис додани ин меҳмонхонаҳо паст кардани сатҳи бекорї ва баланд бардоштани дараљаи хизматрасонї ба сайёҳон мебошад.

152. Мењмонхонањои хурд, ки дар заминаи манзили истиќоматии шањрвандони мањаллї таъсис ёфтаанд, ба сайёҳони хориљї имкон медињанд, ки дар баробари истифодаи љойи хоб, аз фарњанг ва расму ойини миллї аз наздик шиносої пайдо намоянд.

153. Осоишгоҳњо ва курортҳо: дар ҳудуди Вилояти Мухтори Кўњистони Бадахшон 4 осоишгоњ вуљуд дорад. Дар ноњияи Шуғнон дар водии Љелондеҳ, дар ноҳияи Ишкошим - Ављ, Гарм Чашма, Бибї Фотимаи Зухро.

154. Мавзеъҳои таърихиву фарҳангї ва зиёратгоҳҳо: дар ҳудуди Вилояти Мухтори Кўњистони Бадахшон ёдгориҳои таърихию фарҳангї 251-торо ташкил медиҳанд. Аз ин шумора дар шаҳри Хоруғ 12, ноҳияњои Давроз 9, Ванљ 15, Рўшон 35, Ишкошим 76, Шуғнон 32, Мурғоб 15 ва Роштқала 51-то мебошанд.

155. Айни замон дар њудуди вилоят Донишгоҳи давлатии Хоруѓ ва Донишгоњи Осиёи Марказї фаъолият менамоянд, ки дар омодасозии кадрњои соњаи сайёҳї, аз љумла роњбаладї, идоракунии ташкилоти сайёҳї ва мењмоннавозї сањм гузошта истодаанд.

§4. Вилояти Хатлон

156. Дар вилояти Хатлон бо дар назар доштани мављудияти захирањои бойи табиї, таърихию фарњангї ва экологї сайёҳї метавонад яке аз самтњои афзалиятноки иќтисодиёти минтаќа бошад.

157. Тањлилњо нишон медињанд, ки њамасола теъдоди сайёҳони хориљї барои боздид аз мавзеъњои сайёҳии вилояти Хатлон ба кишвар ворид мешаванд, меафзояд.

158. Айни њол дар вилоят 4 ширкати сайёњї фаъолият дошта, шумораи онҳо бамаротиб зиёд хоњад шуд.

159. Дар њудуди вилоят 582 ёдгориву мавзеи таърихї ва фарњангї, 32 осорхона, 32 ёдгории шањрсозї, меъмориву монументалї, 34 мавзеи табиии истироњатї мављуд буда, ба хизмати мизољон дар шањру ноњияњои вилоят 60 мењмонхона фаъолият доранд. Њамчунин дар њудуди вилоят 13 истироњатгоњу осоишгоњ фаъолият намуда истоданд.

160. Самтњои афзалиятноки сайёњї дар вилоят:
· сайёњии кўњию варзишї, экологї – бештар дар њудуди шањру ноњияњои Балљувон, Муъминобод, Норак, Сарбанд, Хуросон, Шамсиддин Шоњин ва Ховалинг созгор буда, дар ин замина роњи Балљувон-Сари Хосор, Кўлоб-Чилдухтарон ва дар шафати роҳҳо хонањои типи нав Њомстей, Гестњаус ва Њостел бо хизматрасонии обу ташноб бунёд карда мешаванд; 

· варзиши лижаронии кўњї - асосан дар њудуди ноњияи Шамсиддин Шоњин шароити мусоид барои ин навъи сайёњї фароњам буда, дар оянда бунёди базаи лижарониву сайёњї ва аспсаворї маќсаднок мебошад;

· сайёњии шикор, моњидорї – бештар дар њудуди шањру ноњияњои Дўстї, Балљувон, Муъминобод ва Шамсиддин Шоњин афзалият дорад. Имрўз дар байни сайёњон њавасмандии гирифтани мустаќилонаи моњї дар љараёни сафар, бевосита пухтан ё омода намудани он хеле маъмулу машњур буда, бањри љалби сайёњон ба ин минтаќа њам аз нигоњи сайёњии дохилї ва њам байналмилалї созгор мебошад;

· сайёњии таърихию фарњангї - дар аксари шањру ноњияњои вилоят, аз љумла шањрњои Бохтар, Кўлоб ва ноњияњои Вахш, Ќубодиён, Восеъ, Шамсиддин Шоњин, Балљувон, Ховалинг, Муъминобод, Шањритуз ва Фархор бештар афзалият дорад. Мавриди зикр аст, ки шањри бостонии Кўлоб 2700 сол таърих дошта, дар масири Шоњроњи Абрешим ќарор дорад. Иттињоди Давлатњои Мустаќил бо такя ба таърихи бою рангини шањри Кўлоб онро дар соли 2015 њамчун шањри фарњангиву таърихї дар байни давлатњои Иттињоди Давлатњои Мустаќил эълон намудааст;

· њамзамон, шањри ќадимаи маркази илмиву фарњангии Хуталони ќадим – Хулбук низ то имрўз аз нигоњи меъморї сохтмон ва масолењи он дар љањон њамто надорад;

· сайёњии солимгардонї-санаторї, истироњатї - бештар дар њудуди шањру ноњияњои Норак, Восеъ, Муъминобод, Темурмалик афзалият дорад. Боиси ифтихор аст, ки рўз аз рўз саноати сайёњї дар ин минтаќа рушд ёфта, бо сохтани роњњои сатњи байналмилалї, наќбњо, ба пойтахти мамлакат наздик будани шањру ноњияњо, аз ќабили Норак ва Восеъ ба сохтани инфрасохтори сайёњї, таъсиси кемпингњо ва осоишгоњњо сармояи дохилї таќозо дорад;

· сайёњати динї ва зиёратї - бештар дар њудуди шањру ноњияњои Норак, Дустї, Шањритуз, Кўлоб, Данѓара, Балљувон, Муъминобод, Шамсиддин Шоњин ва Ховалинг афзалият дорад. Мавриди зикр аст, ки тамоми шањру ноњияњои вилоят аз нигоњи самтњои афзалиятноки соња диќќатљалбкунанда ва тамошобоб мебошанд. Махсусан мавзеъњои Тахти Сангин, Чилучорчашма, Чилдухтарон, маќбараи Имом Зайналобиддин, олим ва мутафаккири Шарќ Мир Сайид Алии Њамадонї солњои охир таваљљуњи љомеаи љањониро ба худ љалб намуда истодаанд. 

§ 5. Вилояти Суѓд

161. Вилояти Суѓд яке аз минтаќаи љолиби сайёњї ба њисоб рафта, бо рўдњо ва дарёчањои шўх, кўлњо, кўњњо ва манзарањои дилкашу бењамто дар љањон шуњрати калон пайдо кардааст. Ба рушди соњаи сайёњии вилоят инчунин мављудияти љойњои таърихї, аз ќабили Саразм, ки зиёда аз 5500 сол арзи вуљуд дорад, Панљакенти ќадим, зодгоњи сардафтари адабиёти классикии тољику форс, устод Абўабдуллоњи Рўдакї-дењаи Панљрўд, кўњњои Фону Арчамайдон, кўлњои ба таври афсонавї зебои Кўликалон, Њафткўл, Искандаркўл ва ѓайра мусоидат менамоянд. 

162. Дар вилояти Суғд бо дар назар доштани мављудияти захирањои бойи табиї ва таърихию фарњангї сайёҳї яке аз самтњои афзалиятноки иќтисодиёти минтаќа ба њисоб меравад.

163. Тањлилњо нишон медињанд, ки њамасола теъдоди зиёди сайёҳони воридшуда бо намудњои сайёњии таърихию фарњангї, экологї, кўњнавардї ва табобатї-санаторию курортї машѓул мешаванд. 

164. Айни њол дар вилоят 21 ширкати сайёњї, Ассотсиатсияи рушди сайёњии Зарафшон ва ташкилоти љамъиятии Шўрои рушди сайёњї  фаъолият доранд. 
165. Дар њудуди вилоят зиёда аз 520 ёдгорї ва мавзеъи таърихию фарњангї, 5 осорхона, 33 мавзеи зиёратї, 33 мавзеи табиї-истироњатї, 13 осоишгоҳ, санаторияву курорт, 19 боғу гулгашт, 10 кўл, 30 ҳавзи моҳигирї, 7 минтақаи шикор, 2 чашмаи шифобахш, 68 дўкони молу маводи мардумї, 191 тарабхона, мављуд буда, баҳри хизмати мизољон дар шањру ноњияњои вилоят 49 мењмонхона фаъолият доранд.  

166. Самтњои афзалиятноки сайёњї дар вилоят:
· вилояти Суѓд таъриху фарњанги бою ќадима дошта, дар аксарияти шањру ноњияњои вилоят як қатор мавзеъҳои таърихї аз љумла, дар шањри Хуљанд, маљмааи таърихї меъмории Шайх Муслиҳиддин, асрҳои XII-XIX, қалъаи Хуљанд, асрҳои VII- XIX, мадрасаи Абдулатиф Султон аз асри XVI, маљмааи меъмории Ҳазрати Шоҳ аз асри XIX, маљмааи таърихию меъмории Савристон, асри XVI, масљиди ҳавзи сангин, асри XIX,  мақбараи Эшони Мавлоно, асри XIX, ноҳияи Шаҳристон, шаҳри Шаҳристони ќадим-Ќањќања, қабристонҳои антиќї аз асри I-VII, тасвирњои болои санг аз асри санг ва асрҳои миёна, мадрасаи Мирраљаб Додхоҳ, мадрасаи Ойим, манораи Майдони Машҳад, мақбараи Хоља Такворут, манораҳои Варз, Рарз, Фатмев, маљмааи меъмории Абулқосим Гургонї, мақбараи Нақибхон Туғрал, масљидҳои Палдорак ва Ревомутк, мадрасаи Олим Додхоҳ, мақбараи Муҳаммад Башоро, мақбараи Абўабдуллоҳи Рўдакї, маскани энолотии Саразм, шаҳраки Панљакенти қадим, Бунљикати қадим, қалъаи Чилҳуљра, мадрасаи Абдуллохон, маљмааи меъмории Ҳазрати Шоҳ, мақбараи Хоља Рушної мављуданд;
· ќисмати фарҳангию таърихии вилоят аз Саразми Панљакент (охири ҳазорсолаи IV-аввали ҳазорсолаи II пеш аз мелод) дар водии Зарафшон яке аз ёдгориҳои қадимтарини энеолит ва аввали асри биринљии Осиёи Миёна мебошад, ки 31 июли соли 2010 Саразм ба феҳристи мероси фарҳанги умумибашарии ЮНЕСКО дохил шудааст. Ёдгории Саразм ҳамчун пойгоҳи омезиш ва такомули чандин маданияти қавми ҳиндуаврупої ба назар мерасад; 

· маҳз ҳамин махсусияти Саразм боиси таваљљуҳи сайёҳон аст. Сайёҳат дар шаҳрҳои бостонии Панљакент, Хуљанд, Истаравшан ва дигар шаҳру ноҳияҳои вилоят бо дидани мероси археологї, таърихї ва меъмории мардуми Шарқ барои сайёҳон диқќатљалбкунанда мебошад. 

167. Сайёҳии кўњию варзишї, экологї - бештар дар њудуди шањру ноњияњои Айнї, Панљакент, Кўҳистони Мастчоҳ, Мастчоҳ, Шаҳристон, Ифара, Ашт ва Истаравшан, ки дорои мавзеъҳои зиёди сайёҳї мебошанд, созгор мебошад. Дар байни сайёҳон ва кўҳнавардон, махсусан кўҳҳои Фон машҳур мебошад, ки миёни теппаҳои Зарафшон ва Ҳисор аз Куштударё то Фондарё љойгир мебошанд. Дар шаҳри Панљакент маркази байналмилалии кўҳии Артуч 76 км дуртар аз шаҳри Панљакент дар кўҳҳои Фон ва Кўли Калон љойгир буда, масоҳати 15га-ро дар бар мегирад, ки дорои шароити мусоид барои сайёҳии варзишию кўҳї ва экологї мебошад. Искандаркўл, Кўли Калон, кўли Алоуддин, кўли Ало, кўли Марғзор, кўли Ойкул, дараи Охтангї, Дараи Кенгкўл ва Дараи Кўњсовлї бисёр манзараҳои зебо ва тамошобоб дошта, сайёҳҳон метавонанд бисёр манзараҳои аљоибро ҳангоми сайёҳати худ дар ин мавзеъҳо ва мавзеъҳои дигари қисмати шимолии Тољикистон мушоҳида намоянд. 

168. Сайёҳии табобатию солимгардонї, санаторї ва истироњатї - бештар дар њудуди шањру ноњияњои Исфара, Бобољон Ғафуров, Ашт, Гулистон, Конибодом, Истаравшан ва Айнї афзалият дорад. Дар шаҳри Исфара љамъияти сањомии кушодаи "Осоишгоҳи Зумрад", дар ноҳияи Ашт табобатгоҳи "Аксикон", дар ноҳияи Бобољон Ѓафуров "Осоишгоҳи Юсуфзода", дар шаҳри Гулистон љамъияти дорои масъулияташ мањдуди Маркази табобатї солимгардонии "Соҳил", љамъияти дорои масъулияташ мањдуди "Осоишгоҳи Шифо" ва љамъияти сањомии пўшидаи "Осоишгоҳи Баҳористон", дар шаҳри Конибодом осоишгоҳҳои "Бодом" ва "Ирам", дар шаҳри Истаравшан осоишгоҳҳои "Ўротеппа", "Авис сити" ва "Њавотоѓ" фаъолият менамоянд. 

169. Ин мавзеъҳо бо табиати афсункор, манзараҳои зебо, ҳавои софу беғубор, дарахту буттаҳои ороишї, ҳавзњои пуроб манбаи сиҳативу омили табобат барои сайёҳони дохилию хориљї ба ҳисоб мераванд. Осоишгоҳҳои мазкур марказҳои бузурги табобатї ва ташхисї буда, бо намудҳои гуногуни дастгоҳҳои муолиљавї ва хизматрасонии маданї ва маишї дар дохил ва хориљи кишвар маълуманд. Ҳамасола саноати сайёњї дар ин минтаќа рушд ёфта, бо бунёди роњњои сатњи байналмилалї, наќбњо, инфрасохтори сайёњї, таъсиси кемпингњо ва осоишгоњњо боз ҳам тарақќї мекунад ва ба баланд бардоштани сатҳи зиндагї ва некуаҳволии шаҳрвандон мусоидат менамояд.

170. Чорабиниҳои амалишаванда љиҳати рушди соҳаи сайёҳї дар пойтахт ва минтақаҳои љумҳурї:

- бештар намудани интишори маводи таблиѓотии соња барои љалби сайёҳон ва муаррифии мавзеъњои тамошобоби минтаќа, зиёд намудани таблиѓот тавассути васоити ахбори омма;

· тарбияи мутахассисони ботаљрибаю касбї ва пешнињоди хизматрасонии сатњи байналмилалї;

· таҳияи сомонаи алоҳида вобаста ба имкониятҳои сайёҳии шаҳру ноҳияҳо, насби аломатњои минтаќањои сайёњї бо забонњои давлатию хориљї;
· ба талабот љавобгўй намудани њолати санитарию гигиении ошхонаву њаммомњо, мабразу дастшўйгоњњо;

· таҳияи харитаи сайёҳии шаҳру ноҳияҳо;

· баргузории курсњои омўзишї бо маќсади баланд бардоштани касбият ва тахассуснокии масъулини соња;

· љалби сармояи дохиливу хориљї ба рушди инфрасохтори сайёҳї, аз љумла инфрасохтори сарироњї;

· ташкили марказњои њунарњои дастї ва армуѓонњо барои сайёњон;

· фароњам овардани шароитњо барои раќобатнокї дар самти хизматрасонї ба сайёњон;

·  таъмини раќобат дар самти хизматрасонї ба сайёњон;

· ташкилдиҳии базаи сайёҳї ва аз нав љиҳозонидани лагерњои партофташуда ҳамчун иншооти инфрасохтори сайёҳї, људо намудани ќитъаи замин ба Кумитаи рушди сайёњї љињати бунёди базаи сайёњї дар мавзеъҳои сайёҳї.

171. Дар маљмўъ, омилҳои зерин ба рушди соҳа ва љолибнокии соҳаи сайёњии љумҳурї таъсири мусбат мерасонанд:

- иқтидори беназири табиї ва захиравї, мероси фарҳангї ва таърихї;

- зиёдшавии шумораи ширкатҳои сайёҳї, қувваи кории дорои тањсилоти тахассусї;

- љойгиршавии стратегї ва имконияти пайвастани кишварҳо тавассути хатсайри "Шоҳроҳи Абрешим", мављуд будани фурудгоҳҳои байналмилалї, роҳи оҳан ва роҳҳои автомобилгард.

172. Љиҳати таъмини рушди устувори соҳаи сайёҳї тадбирҳои иловагии зерин роҳандозї карда мешаванд:

- такмили санадҳои меъёрии ҳуқуқии соҳа, аз љумла мутобиқ намудани онҳо ба хусусияти хоси маҳаллї ва таљрибаи пешрафтаи љаҳонї;

- таҳияи ҳуљљати ҳуқуқии рушд ва ҳамоҳангсозии фаъолияти меҳмонхонаҳо, тарабхонаҳо, нақлиёт ва дигар соҳаҳои ҳамбаста љиҳати ба роҳ мондани қоидаҳои ягонаи хизматрасонии сайёҳї; 

- љорї намудани низоми сертификатсияи ихтиёрии сифати хизматрасониҳои сайёҳї, меҳмонхонаҳо, осоишгоҳу истироҳатгоҳҳо;

- ташаккул додани низоми мусоири омодасозї ва бозомўзии мутахассисони соҳаи сайёҳї, ташкил намудани семинарҳои илмию таљрибавї бо љалби мутахассисони сатҳи байналмилалї;

- мусоидати иттилоотї ба ширкатҳои сайёҳї дар самти пешбарии сатҳи хизматрасонї, нашри маводи иттилоотї, тарҳрезии сомонаҳо ва дигар самтҳои дахлдор.

173. Ба инобат гирифтани тадбиру чораҳо барои ташаккули соҳаи сайёҳии рақобатпазири љумҳурї дар байни кишварҳои минтақа мусоидат менамоянд, ки ин раванд дар маљмўъ имкониятҳои зеринро фароҳам меорад:

· ќонеъгардонии эњтиёљоти сайёњњон дар мавриди бархурдоршавї аз хизматрасонии босифати сайёҳї;

· тавлиди љойњои нави корї ва тавсеаи љойњои кории мављуда;

· баланд бардоштани сатњи љолибнокии сармоягузории кишвар;

· зиёдшавии даромад ба буљети љумњуриявї ва мањаллї;

· бењтаршавии некуањволии мардум ва нишондињандањои иќтисодї ва иљтимої.

174. Маљмўи чорабинињои дар боло қайдгардида барои бењтаршавии соњаи сайёњии кишвар замина гузошта, бо ин раванд даромадњои молиявї афзоиш меёбад.

БОБИ 7. НИЗОМИ МОНИТОРИНГ ВА 

АРЗЁБИИ СТРАТЕГИЯ

175. Њадафи асосии мониторинг ва арзёбї - таъмини раванди мустақил ва шаффофи татбиќи чорабинињо љињати ноил гардидан ба њадафњои стратегия мебошад.  

176. Барои таъмини њамоњангсозии њамкории њаматарафаи  љонибњои манфиатдор дар масоили рушди сайёњии Љумњурии Тољикистон, бо қарори Ҳукумати љумњурї Шўрои байниидоравї оид ба њамоњангсозии фаъолият дар соњаи сайёњї таъсис дода шудааст. Шўрои мазкур самтњои асосии рушди сайёњиро муайян мекунад ва бо маќсади таъмин намудани њамоҳангсозї байни маќомоти давлатї фаъолият мекунад.

177. Мониторинг ва арзёбї дар асоси пайгирии мунтазами нишондиҳандаҳои (индикаторњои) тасдиќшуда гузаронида шуда, фарогири меъёрњои имконияти арзёбї, муносибї, арзиши пасти љамъоварии маълумот, инчунин инъикоси бевоситаи натиљањои фосилавиро доро аст. Њангоми гузаронидани мониторинг ба масоили чорањои банаќшагирифташуда, нишондињандањои дурнамо, натиљањои фосилавии тадбирњои сиёсати давлатї љавобњо омода мегарданд. 

178. Мониторинг дар асоси индикаторњои маќсадноки стратегия ва индикаторњои Шўрои байналмилалии сафар ва сайёњат гузаронида мешавад.
Нишондињандањои маќсадноки стратегия

	Р/т
	Номгўи нишондињандањо
	2017
	2020
	2025
	2030

	1.
	Шумораи сайёњони ба љумњурї ташрифоваранда (њазор нафар)
	430,9
	1000,0
	1600,0
	2500,0

	2.
	Сањми сайёњї дар ММД  ( %)
	1,2
	5,0
	6,5
	8,0

	3.
	Сањми сайёњї дар содирот (%)
	6,2
	8,0
	12,0
	15,0

	4.
	Сањми сармоя ба соњаи сайёњї дар маљмуи сармоягузорињо (%)
	0,07
	2,0
	5,0
	10,0

	5.
	Сањми сайёњї дар ќисми даромади буљети давлатї (%)
	0,046
	1,0
	1,6
	3,0

	6.
	Миќёси хизматрасонињо дар соњаи сайёњї (млн сомонї)
	1906,8


	4425,0
	7080,0
	11862,6

	7.
	Шумораи субъектњои баќайдгирифташудае, ки дар соњаи истироњат ва табобат хизматрасонї мекунанд
	230
	300
	410
	500



	8.
	Шуѓли ањолї дар соњаи сайёњї (бо %)
	0,6
	2,0
	5,0
	10,0

	9.
	Мавќеи Тољикистон дар раддабандии кишварњои мењмоннавоз, ки аз љониби Форуми љањонии иќтисодї гузаронида мешавад
	107/136
	90/136
	75/136
	50/136


Эзоњ: Нишондињандањои бандњои 2,3,4,5 ва 8 дар соли 2017 аз рўи маълумоти арзёбишуда пешнињод гардидаанд.

Нишондињандањои Шўрои сафар ва саёњати љањонї
	Нишондињанда-њои  асосї
	Сањми мустаќим
	Сањми умумї

	Маљмўи мањсулоти дохилї
	Сањми мустаќим аз њисоби  сафар ва саёњат ба ММД дар соли 2014 маблаѓи 2,364.8 млрд доллари ИМА (3.1% -и умумии ММД)-ро ташкил дод. Ин нишондињанда дар солњои 2015-2025 ба андозаи 3,9% рушд карда, дар соли 2025  маблаѓи умумии 3,593.2 млрд доллари ИМА баробар шуда, 3,3% ММД љањонро ташкил хоњад дод
	Сањми умумии сафар ва саёњат дар ММД љањон дар соли 2014 маблаѓи 7,580.9 млрд доллари ИМА (9,8% ММД љањон)-ро ташкил дод. Тибќи дурнамо, ин нишондињанда 3,8% устувор рушд карда, дар соли 2025 маблаѓи 11,381.9 млрд доллари ИМА (10,5% ММД љањонро) ташкил хоњад дод

	Љойњои корї 
	Дар соли 2014 саёњат ва сафар омили таъсиси 105,408,000 љойњои корї (3.6% љойњои умумии кори љањон). Ин нишондињанда 2.0% рушд карда, бо 130,694,000 љойњои кории  таъсисёфта, 3,9%-и шуѓли мењнатро дар соли 2025 ташкил хоњад дод
	Дар соли 2014 сањми умумии сафар ва саёњат ба шуѓли мењнат, бо дар назар доштани љойњои кории ѓайримустаќими  соња 9.4%-и шуѓли мењнат (276,845,000 љойњои корї)-ро ташкил дод. Ин нишондињанда 2.6% рушд карда, дар соли 2025 356,911,000 љойњои кори - 10,7% шуѓли мењнатро ташкил хоњад дод.

	Содироти сайёњон 


	Маблаѓњои аз њисоби сафарњои сайёњон ба даст омада, 1, 383.8 млрд (5.7% содироти љањон)-ро дар соли 2014 ташкил дод. Ин нишондињанда дар солњои 2015-2025 ба андозаи 4,2% рушд карда, маблаѓи 2,140.1 млрд доллари ИМА ё 5.6%-и содироти љањонро ташкил хоњад дод 

	Сармоягузорї 


	Сармоягузорї дар саёњат ва сафар дар соли 2014,  814.4 млрд доллари ИМА-ро ташкил дод, ки он ба 4,3% сармоягузорї дар љањон баробар аст. Ин нишондињанда бояд 4,8% боло рафта, њаљми умумии маблаѓгузорињо дар соња 4,6% дар дањ соли оянда ба наќша гирифта шавад. Њаљми маблаѓгузорињо 1,336.4 млрд доллари ИМА ва ё 4.9%-и њаљми умумии сармоягузориро дар соли 2025 ташкил дињад. 

	Шумораи сайёњон 
	Дар соли 2014 зиёда аз 1 млрд нафар сафар ва саёњат намуданд. Дар соли 2017 сафари 1,322 млн ба ќайд гирифта шудааст. Ин нишондињанда дар соли 2020 ба 1,4 млрд нафар ва дар соли 2030 ба 1,8 млрд сайёњ баробар хоњад шуд. 

Дар маљмўъ, шумораи сайёњон аз 25 млн дар соли 1950 устувор ва бомайлон рушд карда, новобаста ба буњронњои молиявии љањонї  ба 1,8 млрд сайёњ дар соли 2030 баробар хоњад шуд. 


Манбаъ: Дурнамои Шўрои сафар ва саёњат

179.  Мониторинг ва арзёбии стратегия тањти роњбарї ва дар њамоњангсозї бо маќоми ваколатдори давлатї дар соњаи сайёњї амалї мегардад.

180.  Кумитаи рушди сайёњии назди Њукумати Љумњурии Тољикистон якљо бо вазорату идорањо, маќомоти дахлдори соњаи сайёњї ва сохторњои соњибкорї бо љалби шарикони рушд мониторинг ва арзёбии стратегияро мегузаронад ва њисоботи солонаро оид ба рафти амалисозии стратегия ба Шўрои байниидоравї оид ба њамоњангсозии фаъолият дар соњаи сайёњї ва њисоботи панљсоларо оид ба натиљаи амалисозии стратегия ба Шўрои машваратии назди Президенти Љумњурии Тољикистон оид ба бењтар намудани фазои сармоягузорї  пешнињод менамояд. 

181.  Низоми мониторинг ва арзёбї њамзамон низоми дахлдори њисоботдињї аз натиљањои амалисозии стратегия ва марњилањои амалишавии он барои давраи 2019-2022, 2023-2026 ва 2027-2030 аз нуќтаи назари рушди соња ва бо њисоботи фосилавї маҳсуб меёбад. Сохторњои дахлдори маќомоти иљроияи мањаллии њокимияти давлатї, ассотсиатсияњои сайёњї њисоботи соњавиро оид ба амалиёбии марњилањои стратегия ба мақоми ваколатдори давлатї дар соҳаи сайёҳї пешнињод мекунанд.

182.  Ба ин маќсад дар назди њамаи маќомоти соњавї ва њудудии идоракунии сохторњо шахсони масъул муайян ва таъин мешаванд, ки њамоњангсозии гузаронидани мониторинг ва арзёбї дар идорањои худ, инчунин љамъбасти маълумот ва омода намудани њисобот дар бораи амалисозии барномањои миёнамуњлати рушди сайёњї барои пешнињод ба мақоми ваколатдори давлатї дар соҳаи сайёҳї ба зиммаи онњо вогузор мешавад.

183.  Мақоми ваколатдори давлатї дар соҳаи сайёҳї њамаи маълумоти пешнињодшударо бо љалби тарафњои манфиатдор љамъбаст ва тањлил менамояд. 

184.  Њисоботи омодашуда оид ба амалисозии барномањои миёнамуњлати рушди сайёњї барои муњокима ба Шўрои машваратии назди Президенти Љумњурии Тољикистон оид ба бењтар намудани фазои сармоягузорї пешнињод мегарданд.

185.  Амалисозии чорабинињои низоми мониторинг ва арзёбї аз њисоби маблағҳои шарикони рушд маблаѓгузорї мегардад. Дар ин раванд, љалби маблаѓњои донорон, сањми ташкилоти љомеаи шањрвандї љиҳати тањкими иќтидори институтсионалии низоми мониторинг ва арзёбї маќсаднок мебошад.

186.  Њукумати Љумњурии Тољикистон якљо бо тарафњои манфиатдор љињати тањкими минбаъда ва пайваста баланд бардоштани  самаранокии низоми мониторинг ва арзёбии стратегия тадбирњои заруриро роњандозї мекунад.

187.  Бо дар назар доштани мониторинги њамасола гузаронидашаванда, арзёбии таѓйирёбии вазъият дар иќтисоди љањон ва пайомадњои он ба соњаи сайёњї ва дар маљмўъ ба иќтисоди миллї, Њукумати Љумњурии Тољикистон муќаррароти стратегияро такмил медињад.

БОБИ 8. МУЌАРРАРОТИ ХОТИМАВЇ
188.  Пурра ва самаранок амалї гардидани стратегия ба рушди соњаи сайёњї дар кишвар мусоидат намуда, яке аз омилњои баланд бардоштани иќтисодиёти миллї мегардад. Барои ноил шудан ба ин њадафњо, андешидани чорањои ташкилї, техникї, моддї, молиявї, њуќуќї, иттилоотї, њамчунин иштироки фаъолонаи маќомоти давлатї, нињодњои љомеаи шањрвандї ва шањрвандон талаб карда мешавад.

189.  Маблаѓгузории стратегия аз њисоби маблаѓњои буљети давлатї, инчунин дигар маблаѓњои ѓайрибуљетї, маблаѓгузории шарикони рушд, грантњо ва сарчашмањои иловагие, ки ќонунгузории Љумњурии Тољикистон манъ накардааст, амалї мегардад.   

